
ᒥᑫᐧᐨ ᑭᓇᐊᐧ ᑕᔑᑫᐃᐧᓇᐣ ᑲᐅᒋ ᐊᓄᑲᑕᒪᐣᐠ ᑲᐅᒋ ᐃᐧᒋᐦᐊᔭᐣᐠ ᒋᑭ ᒥᓄᐱᒪᑎᓯᐊᐧᐨ ᑭᓂᒐᓂᔑᓇᐣ ᒥᓇ 
ᑎᐯᐣᒋᑫᐃᐧᓇᐣ� ᐃᐁᐧ ᓂᑐᓇᔓᐊᐧᓂᑯᐃᐧᓂᓇᐣ ᑲᐃᓇᑌᐠ ᒋᐃᐧᑕᓄᑭᒪᔭᐣᐠ ᐅᓂᑲᓂᑕᒪᑫᐠ, ᓂᐃᐧᑕᓄᑭᒥᐁᐧᐃᐧᐣ 
ᒥᓇ ᑲᔦ ᒥᐦᐃᒪ ᐁᔑ ᑕᑲᐧᐣᑭᓱᔭᐣᐠ ᑲᔑ ᑕᓱ ᐸᐯᔑᑲᐧᑭᐣ ᑕᔑᑫᐃᐧᓇᐣ� ᓂᐱᒥ ᐊᓄᑲᑕᒥᓇᐣ ᐁᐸᑯᓭᓂᒧᔭᐣᐠ 
ᐯᔑᑲᐧ ᐁᑭᔑᑲᐠ ᑲᑭᓇ ᑭᑎᐯᐣᒋᑫᐃᐧᓂᓇᐣ ᒋᒥᓄᔭᒪᑲᑭᐣ ᒥᓇ ᒋᐅᑦᐱᑭᐦᐊᔭᐣᐠ ᑲᒥᓀᐧᓂᒧᐊᐧᐨ, ᒋᒪᐡᑲᐊᐧᑎᓯᐊᐧᐨ 
ᒥᓇ ᒋᑭᒋᓀᐣᓂᒥᑎᓱᐊᐧᐨ ᐊᐊᐧᔑᔕᐠ� ᐃᐁᐧ ᑕᐡ ᑲᐱᒪᓄᑲᑕᒪᐣᐠ ᑲᑭᒋᓀᐣᑕᑲᐧᐠ ᓂᑕᓄᑭᐃᐧᓂᓇᐣ ᐅᒪ ᐊᐊᐧᔑᐡ 
ᒥᓇ ᑎᐯᐣᒋᑫᐃᐧ ᐱᒧᒋᑫᐃᐧᓂᐠ, ᓂᓇᓇᑯᒧᒥᐣ ᑲᐱᒥ ᑭᑭᓄᐡᑲᒪᑯᔭᐣᐠ, ᑲᔓᑲᑭᑕᐁᐧᐣᑕᒧᒪᑲᑭᐣ ᒥᓇ ᑲᑭᒋᓀᐣᑕᑲᐧᑭᐣ 
ᑲᑭᓇ ᑕᔑᑫᐃᐧᓇᐣ�

ᓫᐅᕑᐁᐣ ᑭᕑᐁᐣ
ᑲᐅᑎᑲᐧᓂᐡᑲᐠ ᐊᐱᑕᒪᑫᐃᐧᐣ

ᐅᑕᐱᑕᒪᑫᐠ ᑲᐃᓇᑭᓱᐊᐧᐨ ᐅᒋ ᒪᒋ
ᒥᑭᓯᐃᐧᐱᓯᑦ 31, 2023

ᓫᐊᕑᐁᐣ ᑭᕑᐁᐣ, ᑲᐅᑎᑲᐧᓂᐡᑲᐠ
ᓴᓂ ᑲᐣᔭᐣ, ᑲᐊᓂᑫ ᐅᑎᑲᐧᓂᐡᑲᐠ
ᕑᐊᐧᓱᓫ ᑲᑭᐱᑕᑦ, ᐅᒪᓯᓇᐦᐃᑫᔑᐡ -ᐅᑲᓇᐃᐧᔓᓂᔭᐁᐧ
ᒋᑦ ᐸᐧᑐᓫ, ᐅᑕᐱᑕᒪᑫ
ᓴᐃᒪᐣ ᐁᐧᓇᐱᑕᑦ, ᐅᑕᐱᑕᒪᑫ
ᓴᒪᐣᑕ ᑭᒋᐠ, ᐅᑕᐱᑕᒪᑫ
ᑭᕑᐃᐡ ᑲᑭᑲᒥᐠ, ᐅᑕᐱᑕᒪᑫ

ᑭᒋᔭᐦᐊᐃᐧ ᐅᑕᐱᑕᒪᑫᐠ
ᐁᓫᓯ ᐸᐧᐠᐡ
ᐁᒪᓂ ᑭᕑᐁᐠ
ᒍᑎᓇ ᐊᓂᔑᓇᐯ

ᐅᐡᑲᑎᓯᐃᐧ ᐅᑕᐱᑕᒪᑫᐠ
ᕑᐃᓇ ᐸᐧᐡᑐᕑ

ᒥᑫᐧᐨ ᑭᓇᐊᐧ ᑕᔑᑫᐃᐧᓇᐣ

ᐁᑭ ᐅᓇᑐᐊᐧᐨ ᐊᓂᔑᓂᓂᐃᐧ ᓂᑲᓂᑕᒪᑫᐃᐧᓇᐣ 
ᐅᒪ ᑲᐅᒋ ᑎᐯᐣᑕᑯᓯᐊᐧᐨ ᒣᑲᐧᐨ 1984 ᑲᐊᐦᑭᐊᐧᐠ� 
ᑎᑭᓇᑲᐣ ᑲᐃᒋᑲᑌᐠ ᑕᔑᑫᐃᐧᓂᐠ ᑲᐅᒋ ᐱᒧᒋᑲᑌᐠ 
ᐊᐊᐧᔑᔑᐃᐧᑭᒪᐃᐧᐣ ᒥᓇ ᑲᐅᒋ ᐊᓄᑲᑕᒧᐊᐧᐨ ᑕᔑᑫᐃᐧᓇᐣ 
ᑲᐅᒋ ᓇᓇᑲᒋᑐᔭᐠ� ᓂᒥᔑᓂᒥᐣ ᐃᒪ ᑲᔑ ᐊᓄᑭᔭᐣᐠ 
ᐊᐊᐧᔑᔕᐠ ᑲᔑ ᑲᓇᐁᐧᐣᑕᑯᓯᐊᐧᐨ, ᐊᐊᐧᔑᔑᐃᐧ 
ᐸᒥᐦᐃᐁᐧᐃᐧᐣ ᐊᓂᑭᓇᑲᓇᐠ, ᑎᐯᐣᒋᑫᐃᐧ ᐃᐧᒋᐦᐃᐁᐧᐃᐧᐣ 
ᐊᓂᑭᓇᑲᓇᐠ, ᑲᐊᓂ ᒪᓯᓇᐦᐊᐊᐧᐨ ᑲᐱᐣᑎᑫᓭᓂᐨ 
ᐊᐊᐧᔑᔕᐣ ᒥᓇ ᑎᐯᐣᒋᑫᐃᐧᓇᐣ, ᒥᓇ ᒪᓯᓇᐦᐃᑫᐃᐧ 
ᐱᒧᒋᑫᐃᐧᓂᐠ ᑲᑕᓇᓄᑭᑕᒪᑫᐊᐧᐨ /ᐅᑕᓱᐡᑲᒪᑫᐠ�

ᐊᒥᐦᐅᒪ ᑲᐊᓄᑭᑕᒪᑫᔭᐣᐠ ᓂᐃᐧᒋᑕᐧᒥᐣ ᑲᐧᔭᐠ 
ᒋᑲᓇᐁᐧᐣᑕᑯᓯᐊᐧᐨ ᐊᐊᐧᔑᔕᐠ, ᒋᐃᐧᒋᒋᑲᑌᑭᐣ 
ᑭᑎᐯᐣᒋᑫᐃᐧᓂᓇᐣ ᒥᓇ ᒋᒥᓄᐡᑲᒪᑲᑭᐣ ᑭᑕᔑᑫᐃᐧᓂᓇᐣ�

ᓂᑐᓇᒋᑫᐃᐧᓂᓇᐣ ᑫᐃᔑ ᒪᑕᓄᑲᑕᒪᐣᐠ
ᑎᑭᓇᑲᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧᐣ ᐱᒧᒋᑫᐃᐧᐣ ᓂᔕᐧᔦᐠ 
ᐅᒋ ᐅᓇᒋᑲᑌᐠ ᑫᐃᔑ ᐊᓄᑲᑕᒪᐣᐠ� ᐊᒥᐦᐅᐁᐧ ᐯᔑᐠ 
53 ᑲᑕᓯᑭᐣ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ ᐅᒪ ᐅᐣᑌᕑᐃᔪ 
ᐃᒪ ᑲᐅᒋ ᐅᓇᔓᐊᐧᓱᐊᐧᐨ ᐊᐊᐧᔑᐡ ᒥᓇ ᑎᐯᐣᒋᑫᐃᐧᐣ 
ᐱᒧᒋᑫᐃᐧᐣ ᐅᓇᑯᓂᑫᐃᐧᐣ ᒋᑲᓇᐁᐧᐣᑕᑯᓯᐊᐧᐨ ᐊᐊᐧᔑᔕᐠ 
ᐁᑲ ᓇᐣᑕ ᒋᔑ ᒪᒋᓭᐊᐧᐨ� ᐊᐁᐧ ᓂᑐᐣᒋ ᑲᓇᐊᐧᐸᒥᑯᒥᐣ 
ᐅᓐᑌᕑᐃᔪ ᐅᑭᒪᐃᐧᐣ ᐅᐁᐧ ᑲᔓᐸᐸᒥᓯᐃᐧᓂᔭᐠ� ᐅᑭᒪᑲᓇᐠ 
ᓂᑐᒋ ᐅᓇᔓᐊᐧᓂᑯᒥᐣ ᒋᐸᑭᑎᓇᒪᐣᐠ ᐃᐧᒋᐦᐃᐁᐧᐃᐧᓇᐣ 
ᐊᓂᔑᓂᓂ ᑲᔑ ᑲᓇᐁᐧᓂᒪᐨ ᐊᓂᔑᓂᓂᐃᐧ ᐊᐊᐧᔑᔕᐠ, 
ᑎᐯᐣᒋᑫᐃᐧᓇᐣ ᒥᓇ ᐊᓂᔑᓂᓂᐊᐧᐠ� ᐊᒥᐦᐃ ᐃᑫᐧᓂᐊᐧᐠ 
ᐅᑭᒪᑲᓇᐠ ᐁᐅᑐᑭᒪᒥᔭᐣᐠ ᒥᓇ ᑲᔦ ᑕᔑᑫᐃᐧᓇᐣ ᐅᐁᐧ 
ᐸᐸᒥᓯᐃᐧᐣ�

ᑲᐃᓀᐣᑕᒪᐣᐠ ᒋᑭ ᐃᓯᓭᑭᐸᐣ
ᐃᒪ ᐃᐧᒋᐦᐃᑯᐃᐧᓇᐣ ᐊᔭᐊᐧᐣ ᑕᔑᑫᐃᐧᓂᐠ 

ᒪᓂᑐ ᐅᑭ ᒥᓇᐣ ᐊᓂᔑᓂᓂᐊᐧᐣ ᑲᑲᓇᑕᐠ ᐸᐸᒥᓯᐃᐧᐣ 
ᒋᑲᓇᐁᐧᓂᒪᑲᓄᐊᐧᐨ ᐊᐊᐧᔑᔕᐠ ᒥᓇ ᒋᐃᐧᒋᒋᑲᑌᑭᐣ 
ᒋᒪᐡᑲᐊᐧᑭᐣ ᑎᐯᐣᒋᑫᐃᐧᓇᐣ ᒥᓇ ᒋᒥᓄᔭᒪᑲᑭᐣ 
ᑕᔑᑫᐃᐧᓇᐣ� ᐅᑭᒪᑲᓇᐠ ᐅᑭ ᐅᓇᑐᓇᐊᐧᐸᐣ ᑎᑭᓇᑲᐣ 
ᒋᐃᐧᒋᑲᐸᐃᐧᑕᐊᐧᑲᓄᐊᐧᐨ ᒥᓇ ᒋᒪᐡᑲᐃᐧᓯᐊᐧᐨ 
ᑭᓂᒐᓂᔑᓇᐣ, ᑭᑎᐯᐣᒋᑫᐃᐧᓂᓇᐣ, ᒥᓇ ᑭᑕᔑᑫᐃᐧᓂᓇᐣ� 
ᑭᓂᒐᓂᔑᓇᐣ ᐊᒥᐦᐃ ᐃᑫᐧᓂᐊᐧᐠ ᑫᐊᓂ ᓂᑲᓂᑕᒪᑯᔭᐠ� 

ᓇᐣᑕᐁᐧᐣᑕᑲᐧᐣ ᑲᐧᔭᐠ ᒋᑭ ᐅᑦᐱᑭᐦᐃᑯᐊᐧᐨ ᑲᐅᒋ 
ᑎᐯᐣᑕᑯᓯᐊᐧᐨ ᒥᓇ ᑲᔦ ᐅᑕᔑᑫᐃᐧᓂᐊᐧ� ᐊᒥᑕᐡ ᐁᐃᓯᓭᐠ, 
ᑕᔑᑫᐃᐧᐣ ᑲᐸᐸᒥᓯᑲᐣᑕᐊᐧᐨ ᐊᐊᐧᔑᐡ ᐅᑲᓇᐁᐧᐣᑕᑯᓯᐃᐧᐣ 
ᒪᐊᐧᐨ ᐁᑭᒋᓀᐣᑕᑲᐧᐠ ᐊᓂᔑᓂᓂ ᑲᑎᐸᓂ ᐱᒧᓂᑎᓱᐨ�

ᒪᒪᐤ ᐅᐱᑭᐦᐊᐊᐧᓱᐃᐧᐣ
ᒪᒪᐤ ᐅᐱᑭᐦᐊᐊᐧᓱᐃᐧᐣ ᑲᐃᒋᑲᑌᐠ ᐊᒥᐦᐃᐁᐧ ᑎᑭᓇᑲᐣ 
ᑲᐱᒥᓂᔕᐦᐊᐠ ᐅᓇᒋᑫᐃᐧ ᒪᓯᓇᐦᐃᑲᐣ� ᐅᒋᐳᐁᐧ ᒥᓇ 
ᐊᐱᑕ ᐅᒪᐡᑭᑯᒧᐃᐧᐣ, ᒪᒪᐤ ᐅᐱᑭᐦᐊᐊᐧᓱᐃᐧᐣ ᐃᑭᑐᒪᑲᐣ, 
ᑲᑭᓇ ᐁᐃᐧᑕᓄᑭᒥᑎᔭᐠ ᒋᐅᐱᑭᐦᐊᔭᐠ ᑭᓂᒐᓂᔑᓇᐣ 
ᐃᐁᐧ ᐃᓇᐦᑌ ᒋᑲᓇᐁᐧᐣᑕᑯᓯᐊᐧᐨ ᒥᓇ ᒋᐸᒥᐦᐊᑲᓄᐊᐧᐨ 
ᐊᐊᐧᔑᔕᐠ ᒥᓇ ᐁᐅᒋ ᐊᓯᐡᑲᐃᐧᐣᑕᐧ ᑎᐯᐣᒋᑫᐃᐧᓇᐣ ᑲᑭ 
ᐃᔑ ᐅᓇᒋᑲᑌᐠ ᒥᓇ ᑲᐱᒧᑐᐊᐧᐨ ᐊᓂᔑᓂᓂᐊᐧᐠ�

ᒪᒪᐤ ᐅᐱᑭᐦᐊᐊᐧᓱᐃᐧᐣ ᓇᐣᑕ 40 ᐊᐦᑭᐃᐧᐣ ᐊᓄᑭᐃᐧᐣ 
ᒥᓂᑯᐠ ᐁᐃᔑᓇᑲᐧᐠ ᐁᑭ ᐅᓇᒋᑲᑌᐠ ᑫᔑ ᓇᐦᐃᓭᓂᐠ 
ᐊᓂᔑᓂᓂ ᑲᐃᔑ ᐊᓂᑲᐊᐧᐨ ᐊᐊᐧᔑᔕᐠ ᒥᓇ 
ᑎᐯᐣᒋᑫᐃᐧᓇᐣ ᑲᓇᐣᑕᐁᐧᐣᑕᒧᐊᐧᐨ ᐃᐧᒋᐦᐃᑯᐃᐧᐣ ᐃᒪ 
ᐊᓂᔑᓂᓂᐃᐧ ᑕᔑᑫᐃᐧᓂᐠ� ᐁᑲᐧ ᑕᐡ ᐃᐁᐧ ᑲᐅᓇᒋᑲᑌᐠ 
ᒪᒪᐤ ᐅᐱᑭᐦᐊᐊᐧᓱᐃᐧᐣ, ᓂᑭ ᐃᓯᓭᑐᒥᐣ ᒋᐱᒥᓂᔕᐦᐊᒪᐣᐠ 
ᑲᑭ ᐃᓀᐣᑕᑲᐧᑭᐸᐣ ᒋᑭ ᐃᓇᓄᑭᒪᑲᑭᐸᐣ ᑲᑭ ᐅᓇᑐᐊᐧᐸᐣ 
ᐅᑭᒪᑲᓇᐠ ᒥᓇ ᑭᒋᔭᐦᐊᐠ ᐊᐱ ᑎᑭᓇᑲᐣ ᑲᑭ ᐅᓇᒋᑲᑌᑭᐸᐣ�

ᐅᐁᐧ ᒪᓯᓇᐦᐃᑲᐣ ᑲᐱᒥᓂᔕᐦᐃᑲᑌᐠ ᒥᑐᓂ ᐱᑯ ᑲᐧᔭᐠ 
ᐃᐧᐣᒋᑫᒪᑲᐣ ᐊᓂᐣ ᑫᐃᓇᓄᑲᑌᐠ ᐅᐁᐧ ᐃᐧᒋᐦᐃᐁᐧᐃᐧ 
ᒪᓯᓇᐦᐃᑲᐣ, ᐊᔑᐨ ᑲᔦ ᐃᐧᒋᐦᐃᐁᐧᐃᐧᐣ ᑲᐃᔑ 
ᑲᓇᐊᐧᐸᐣᒋᑲᑌᐠ ᒥᓇ ᐅᓇᑯᓂᑫᐃᐧᓀᓴᐣ� ᒥᓇ ᐊᓂᐣ 
ᑫᑐᒋᑲᑌᑭᐣ ᐃᐧᑕᓄᑭᒥᑎᐃᐧᓇᐣ ᒥᓇ ᑲᔕᑲᐡᑭᓀᐱᐦᐃᑲᑌᑭᐣ 
ᐯᐸᓇᐣ�

ᒪᒪᐤ ᐅᐱᑭᐦᐊᐊᐧᓱᐃᐧᐣ ᐃᓇᐦᑌ ᒋᑭᒋᓀᐣᒋᑲᑌᐠ ᐅᒪᓂᑐᐃᐧ 
ᐅᑐᓇᔓᐊᐧᒋᑫᐃᐧᓂᐊᐧ ᐊᓂᔑᓂᓂᐊᐧᐠ ᒋᐸᒥᓇᐊᐧᐨ 
ᐅᓂᒐᓂᔑᐊᐧᐣ� ᐊᒥᑕᐡ ᑲᔦ ᐁᐃᑭᑐᒪᑲᐠ ᐃᐁᐧ 
ᐊᓂᔑᓂᓂᐊᐧᐠ ᐅᑐᓇᔓᐊᐧᒋᑫᐃᐧᓂᐊᐧ ᐁᐸᔑᒋᐡᑭᑲᑌᓂᐠ 
ᐅᐣᑌᕑᐃᔪ ᐅᓇᔓᐁᐧᐃᐧᐣ ᒥᓇ ᑲᔦ ᐃᐁᐧ ᑲᑲᑫᐧ 
ᑌᐱᓂᑲᑌᐠ ᒥᓯᐁᐧ ᐊᓂᔑᓂᓂ ᒋᑭ ᐊᓂ ᑎᐯᐣᑕᑭᐸᐣ 
ᐊᐊᐧᔑᔑᐃᐧ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᐣ� ᐁᑲᐧ ᑕᐡ ᐸᓂᒪ 
ᐅᐁᐧ ᑭᐊᓂ ᑌᐱᓂᑲᑌᐠ, ᒪᒪᐤ ᐅᐱᑭᐦᐊᐊᐧᓱᐃᐧᐣ ᐃᓇᐦᑌ 
ᑫᒋᓇᐨ ᑎᑭᓇᑲᐣ ᒋᐸᑭᑎᓇᒧᐊᐧᐨ ᐃᐧᒋᐦᐃᐁᐧᐃᐧᓇᐣ ᑲᐃᔑ 
ᓇᐣᑕᐁᐧᐣᑕᐠ ᐅᐣᑌᕑᐃᔪ ᐅᓇᔓᐁᐧᐃᐧᐣ, ᐱᒥᓂᔕᐦᐃᑫᐃᐧᐣ 
ᒥᓇ ᑲᐃᔑ ᓇᐣᑕᐁᐧᐣᑕᑲᐧᐠ ᒋᔑ ᑲᓇᐊᐧᐸᐣᒋᑲᑌᐠ�

ᐊᓂᔑᓂᓂ ᑲᐃᔑ ᑲᓇᐊᐧᐸᐣᑕᐠ 
ᐸᒥᐦᐃᐁᐧᐃᐧᐣ
ᐊᓂᔑᓂᓂ ᑲᐃᔑ ᑲᓇᐊᐧᐸᐣᑕᐠ ᐸᒥᐦᐃᐁᐧᐃᐧᐣ ᒥᐦᐃᒪ ᐁᔑ 
ᓂᑲᓂ̇ᒪᑲᐠ ᒪᒪᐤ ᐅᐱᑭᐦᐊᐊᐧᓱᐃᐧᐣ� ᐃᒪ ᑕᐡ ᐊᓂᔑᓂᓂ 
ᑲᐃᔑ ᑲᐊᐧᐸᐣᑕᐠ ᐸᒥᐦᐃᐁᐧᐃᐧᐣ, ᐃᐡᑯᓂᑲᓂᐃᐧ ᐅᑭᒪᑲᐣ 
ᒥᓇ ᐅᓇᔓᐁᐧᐃᐧᓂ ᐃᐧᓇᐊᐧ ᐅᑐᓇᔓᐊᐧᓇᐊᐧᐣ ᐊᐊᐧᔑᔕᐣ 
ᑭᐡᐱᐣ ᐃᔑᓇᒧᐊᐧᐨ ᒋᐱᐣᑎᑲᓇᑲᓄᓂᐨ ᑎᑭᓇᑲᐣ� ᐃᐁᐧ ᑕᐡ 
ᐃᐡᑯᓂᑲᐣ, ᐅᓂᑭᐦᐃᑯᒪᐠ, ᒪᒪᐤ ᐅᐱᑭᐦᐊᐊᐧᓱᐃᐧᐣ ᐅᐸᒥᓂᑫᐠ 
ᒥᓇ ᐊᐊᐧᔑᔕᐠ ᑲᑲᓇᐁᐧᐣᑕᑯᓯᐊᐧᐨ ᒋᒪᓯᓇᐦᐅᑎᓱᐊᐧᐨ 
ᒪᒪᐤ ᐅᐱᑭᐦᐊᐊᐧᓱᐃᐧᐣ ᓇᑯᒥᑎᐃᐧᐣ ᐃᑫᐧᓂᐊᐧᐣ ᐊᐊᐧᔑᔕᐣ 
ᐊᐱᐣ ᑎᑭᓇᑲᐣ ᑲᐱᐣᑎᑫᓭᐊᐧᐨ� ᒪᒪᐤ ᐅᐱᑭᐦᐊᐊᐧᓱᐃᐧᐣ 
ᐸᒥᐦᐃᐁᐧᐃᐧᐣ ᐃᔑ ᓇᐦᐃᓇᑲᐧᐣ ᒋᐅᒋ ᑲᓇᐁᐧᐣᑕᑯᓯᐊᐧᐨ 
ᐊᐱᒋᐃᐧᐣ ᐅᓇᑯᓂᑫᐃᐧᓂᐠ ᐃᓯᓭᐊᐧᐨ�

ᑎᑭᓇᑲᐣ ᐅᒋ

Learn more about our 
history and service model

ᓫᐅᕑᐁᐣ ᑭᕑᐁᐣ
ᑲᐅᑎᑲᐧᓂᐡᑲᐠ ᐊᐱᑕᒪᑫᐃᐧᐣ

ᐊᐧᒋᔦ,

ᓄᑯᑦ ᑲᐊᐦᑭᐊᐧᐠ ᒪᐊᐧᐨ ᑭᒋ ᐊᐧᑲᐃᐧᓇᓂᐊᐧᐣ ᐁᓇᓇᑲᑕᐁᐧᐣᒋᑲᑌᑭᐣ ᐊᓂᐣ ᑲᔑ ᐊᓂᑲᑕᒪᐠ 

ᑭᑕᔑᑫᐃᐧᓂᓇᐣ ᐅᐁᐧ ᐊᐸᐣ ᑲᑭ ᐃᐡᑲᐧ ᑭᐸᑲᐧᐦᐃᑲᓂᐊᐧᐠ ᒣᑲᐧᐨ ᑲᑭᒋ ᐱᒥᔭᒪᑲᐠ ᐊᑯᓯᐃᐧᐣ� 

ᐅᒪ ᑕᐡ ᑭᐱᒧᒋᑫᐃᐧᓂᓇᐣ ᒥᓇ ᒥᔑᐣ ᑭᑕᔑᑫᐃᐧᓂᓇᐣ ᑲᐧᔭᐠ ᑭᑭᐁᐧ ᒪᑕᓄᑭᐊᐧᐠ, ᑭᑭ 

ᓇᑭᐡᑲᐊᐧᓇᐣ ᑭᑎᐯᐣᒋᑫᐃᐧᓇᐣ, ᐁᑭ ᓇᓇᑯᒧᔭᐠ ᑭᓂᒐᓂᔑᓇᐣ ᐅᒋ, ᒥᓇ ᑲᔦ ᐊᐊᐧᔑᒣ ᐁᑭ 

ᒪᒥᓄᓇᒪᐠ ᑫᔑ ᒥᓄᓭᐠ ᑭᐱᒧᒋᑫᐃᐧᓇᐣ�

ᐃᐁᐧ ᑲᐱᒥᓂᔕᐦᐊᒪᐣᐠ ᐊᓂᑭᐃᐧ ᒪᓯᓇᐦᐃᑲᐣ, ᒪᒪᐤ ᐅᐱᑭᐦᐊᐊᐧᓱᐃᐧᐣ, ᑭᐅᓇᒋᑲᑌᐸᐣ ᓀᑫ 

ᑭᑕᓂᔑᓂᓂᐊᐧᑎᓯᐃᐧᓂᓇᐣ ᑲᑐᑕᒪᐠ ᑲᑭᓇ ᑲᐃᐧᑕᓄᑭᒥᑎᔭᐠ ᒋᐅᑦᐱᑭᐦᐊᔭᐠ ᑭᓂᒐᓂᔑᓇᐣ� 

ᐅᐁᐧ ᑭᐱᒧᒋᑫᐃᐧᓂᓇᐣ ᐅᑎᓯᓭᑐᐣ ᒋᐱᒥᓂᔕᐦᐃᑲᑕᒪᐠ ᐅᐁᐧ ᑲᑭᔓᓇᒋᑲᑌᑭᐸᐣ ᒋᐅᒋ 

ᑫᒋᓇᐦᐅᓇᓂᐊᐧᐠ ᐊᐊᐧᔑᔕᐠ ᐁᑭ ᒋᐅᑕᐱᓇᑲᓄᐊᐧᐨ ᐃᒪ ᑲᔓᑕᔑᑫᐃᐧᓂᐊᐧᐨ ᐃᒪ ᒪᔭᑦ 

ᐃᐧᓂᓇᐊᐧ ᑲᑭᑫᓂᒪᐊᐧᐨ ᐊᓂᐣ ᑲᔑ ᓇᐣᑕᐁᐧᐣᑕᒧᓂᐨ ᐃᐧᒋᐦᐃᑯᐃᐧᐣ ᒥᓇ ᑲᔦ ᐃᐁᐧᓂ 

ᒋᐅᒋ ᐃᐧᒋᐦᐊᑲᓄᐊᐧᐨ ᑲᔑ ᐸᑲᓂᓭᓂᐠ ᑲᔑ ᑲᓇᐁᐧᐣᑕᑯᓯᐊᐧᐨ� ᒪᐊᐧᐨ ᑭᒋᓀᐣᑕᑲᐧᐣ 

ᐁᑲ ᒋᐊᐧᓂᑐᐊᐧᐨ ᐊᐊᐧᔑᔕᐠ ᒪᔭᑦ ᑲᐅᒋ ᑎᐯᐣᑕᑯᓯᐊᐧᐨ, ᐅᑕᔑᑫᐃᐧᓂᐊᐧ, ᒥᓇ ᑲᔦ 

ᐅᑕᓂᔑᓂᓂᐊᐧᑎᓯᐃᐧᓂᐊᐧ�

ᐊᒥᑕᐡ ᐊᓂᐣᑕ ᐊᐃᐧᔭᐠ ᐁᑐᑕᒧᐊᐧᐨ ᐁᑲ ᒋᐊᐧᓂᑫᐊᐧᐨ ᐅᑎᐯᐣᑕᑯᓯᐃᐧᓂᐊᐧ ᐁᑭᐃᐧᑲᒪᑲᓄᐊᐧᐨ 

ᐅᑲᐯᔑᐃᐧᓂᐊᐧ, ᐁᐃᐧᒋᐦᐊᑲᓄᐊᐧᐨ ᑭᒋᔭᐦᐊᐠ ᐅᒥᐦᓯᒥᐊᐧ, ᐁᐃᐧᒋ ᑎᐃᐧᒥᓂᑫᐧᒥᑎᓇᓂᐊᐧᐠ, 

ᓇᐣᑕ ᒥᓇ ᐊᑲᐧᒋᐣᐠ ᑲᐳᑕᐊᐧᓂᐊᐧᐠ ᐁᐦᐊᔭᐱᓇᓂᐊᐧᐠ� ᐅᑫᐧᓂᐊᐧᐣ ᑲᐊᑲᓭᐣᑕᑲᐧᑭᐣ ᑐᑕᒧᐃᐧᓇᐣ 

ᐁᑲ ᒥᐡᑕᐦᐃ ᑲᒪᒪᒥᑎᓀᐣᑕᒪᑭᐣ ᒥᓇ ᑲᔦ ᐁᑭ ᐅᑕᐱᓇᒪᑯᔭᐠ ᐁᐡᑲᐧᐨ ᑲᐱ ᐊᔭᑭᐦᐊᐠ, 

ᐊᒥᑕᐡ ᑲᐅᒋ ᑲᑫᐧ ᑭᐁᐧ ᓇᓯᑭᑲᑌᑭᐣ ᒋᐃᐧᒋᐊᐧᔭᐣᑲᐧ ᑭᑎᐯᓂᒪᑲᓂᓇᐣ ᒥᓇ ᑭᑕᔑᑫᐃᐧᓂᓇᐣ� 

ᒥᓇ ᑲᔦ, ᑲᐸᑭᑎᓂᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᐁᑲ ᐃᐧᑲ ᐁᑭ ᐅᒋ ᑭᐱᐦᒋᓭᑭᐣ - ᐊᒥᐱᑯ ᑲᔑ 

ᐱᒪᓄᑲᑕᒪᐣᑭᐣ ᑲᐧᔭᐠ ᒋᑲᓇᐁᐧᐣᑕᑯᓯᐊᐧᐨ ᑭᓂᒐᓂᔑᓇᐣ, ᐅᐡᑲᑎᓴᐠ ᒥᓇ ᑎᐯᐣᒋᑫᐃᐧᓇᐣ�

ᓄᑯᑦ ᑲᐊᐦᑭᐊᐧᐠ, ᑎᑭᓇᑲᐣ ᓴᑯᓇᐠ ᓇᐊᐧᐨ ᓇᑯᐦᐃᑎᓱ ᑭᑕᔑᑫᐃᐧᓂᓇᐣ ᒋᐅᒋ 

ᐃᐧᒋᑲᐸᐃᐧᑕᐊᐧᔭᐣᑲᐧ ᑭᓂᒐᓂᔑᓇᐣ ᒥᓇ ᑲᔦ ᐃᑫᐧᓂᐊᐧᐠ ᑭᑎᐯᐣᒋᑫᐃᐧᓂᓇᐣ ᒥᓇ ᑲᔦ 

ᑕᔑᑫᐃᐧᓇᐣ� ᒣᑲᐧᐨ ᓴᑭᐸᑲᐃᐧᐱᓯᑦ, ᐱᓂᑦ ᑲᓂ ᑕᑲᐧᑭᐠ, ᓂᑭ ᒪᒋᑐᒥᐣ ᒥᓇᐊᐧ ᑫᒋᐊᐧᐠ 

ᑐᑕᒧᐃᐧᓇᐣ ᐃᒪ ᑲᑭᐦᑌᓂᒪᑲᓄᐊᐧᐨ ᑭᓂᒐᓂᔑᓇᐣ ᑭᔑᑲ� ᒣᑲᐧᐨ ᐅᐱᒪᐦᐊᒧᐃᐧᐱᓯᑦ 2022 

ᑲᐃᓇᑭᓯᐨ, ᐊᒥ ᑲᑭ ᑐᑕᒪᐣᐠ ᑲᐅᔕᐃᐊᐧᐡᑲᐧᐱᓯᓇᓂᐊᐧᐠ ᑭᔑᑲ, ᐁᑭ ᐅᒋ ᔕᔑᐣᑭᒪᔭᐣᐠ 

ᐅᐡᑲᑎᓴᐠ ᒥᓇ ᐃᑫᐧᓂᐊᐧᐣ ᑭᑕᔑᑫᐃᐧᓂᓇᐣ ᒋᐅᔓᐊᐧᐡᑲᐧᐱᓱᐊᐧᐨ ᒋᐅᒋ ᐊᐧᐸᐣᑕᐦᐊᐊᐧᐨ 

ᐊᐊᐧᔑᔕᐣ ᒥᓇ ᐅᐡᑲᑎᓴᐣ ᐁᐦᐊᔭᓂᐨ ᐊᐃᐧᔭᐣ ᑫᐅᒋ ᐊᓱᐡᑲᒪᑯᐊᐧᐨ ᒥᓇ ᐱᑯ ᒋᐅᒋ 

ᐊᐧᐃᐧᒋᐦᐊᑲᓄᐊᐧᐨ ᑲᐃᓯᓭᓂᐠ� ᒥᑐᓂ ᑕᐡ ᒥᔑᐣ ᐊᐃᐧᔭᐠ ᐅᑭ ᑐᑕᓇᐊᐧ ᐃᒪ ᑭᑕᔑᑫᐃᐧᓇᐣ 

ᐃᐡᑯᓄᐃᐧᑲᒥᑯᐠ ᑲᔭᑭᐣ ᐅᐁᐧ ᑲᑭ ᐅᒋ ᐃᐧᐣᑕᒪᐊᐧᑲᓄᐊᐧᐨ ᐅᐡᑲᑎᓴᐠ ᐁᐃᐧᒋᐦᐊᑲᓄᐊᐧᐨ, ᒥᓇ 

ᒋᑭ ᐅᒋ ᒥᐦᑲᒧᐊᐧᐨ ᐃᐧᒋᐦᐃᑯᐃᐧᐣ ᐃᒪ ᑲᑭᒋᔭᐦᐊᑎᓯᐊᐧᐨ ᐱᑯ ᐊᓇᐦᐱ ᑲᓇᐣᑕᐁᐧᐣᑕᒧᐊᐧᐨ 

ᐃᐧᒋᐦᐃᑯᐃᐧᐣ� ᒥᓇ ᑲᔦ ᐁᑭ ᐅᒋ ᑭᑫᐣᑕᒧᐊᐧᐨ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᐊᓀᓀᐣᑕᑲᐧᓂᐠ 

ᐊᐃᐧᔭ ᑲᐱᐣᑎᑫᓭᐨ ᒋᑲᓇᐁᐧᐣᑕᑯᓯᐊᐧᐨ�

ᒣᑲᐧᐨ ᑲᑕᑲᐧᑭᓯᐨ ᐱᓯᑦ 2023, ᒪᐊᐧᐨ ᓂᐦᑕᑦ ᐁᑭ ᑐᑕᒪᐣᐠ ᑲᑭᑭᓇᐊᐧᒋᐡᑲᒪᐊᐧᑲᓄᐊᐧᐨ 

ᑫᐊᓂᔑ ᐱᒥᔭᐊᐧᐨ ᐃᑫᐧᓂᐊᐧᐠ ᑲᑭ ᑐᑕᒧᐃᐧᓂᑫᐊᐧᐨ ᓂᑲᓂᐡᑲᐃᐧᐣ ᑲᐊᓄᑲᑕᒧᐊᐧᐨ� 

ᓂᓱᑭᔑᑲ ᑕᐡ ᑭᐱᒥᓭ ᐁᑭ ᐱᔕᐊᐧᐠ ᐊᐃᐧᔭᐠ ᐃᒪ 30 ᑲᑕᓯᑭᐣ ᐃᐡᑯᓂᑲᓇᐣ ᑲᐅᒋ 

ᓇᓇᑲᒋᑐᔭᐣᐠ ᐁᑭ ᐅᐣᒋ ᐱᔕᐊᐧᐨ ᐁᑭ ᒪᒪᐃᐧ ᐊᓂᒧᑕᒧᐊᐧᐨ ᐅᑕᓇᐣᐠ, ᓄᑯᑦ ᒥᓇ ᓂᑲᐣ 

ᑫᐊᓂ ᐃᓯᓭᐠ ᑎᑭᓇᑲᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧᐣ ᐱᒧᒋᑫᐃᐧᐣ�

ᓂᑲᓂᐡᑲᐃᐧᐣ ᐊᒥᐦᐃᐁᐧ ᐊᔭᐸᒋᑐᔭᐣᐠ ᒋᑭ ᐊᓄᐣᒋ ᐱᒋᓂᐡᑲᔭᐣᐠ ᑲᑲᑫᐧ ᐱᒥᐃᐧᒋᑕᒪᐊᐧᔭᐣᐠ 

ᓂᑲᑦ ᐅᑭᒪᑲᓇᐠ ᑲᑭ ᐃᔑᓇᒧᐊᐧᐸᐣ ᒋᑭ ᐃᓇᓄᑭᒪᑲᑭᐸᐣ ᐅᐁᐧ ᐱᒧᒋᑫᐃᐧᐣ ᐃᒪ ᑲᑕᓱ 

ᐸᐯᔑᑲᐧᑭᐣ ᑕᔑᑫᐃᐧᓇᐣ ᒋᐊᐸᒋᑐᐊᐧᐨ ᒥᓇ ᒋᐱᒧᒋᑫᑕᒪᓱᐊᐧᐨ ᑎᐱᓇᐁᐧ ᐅᑕᐅᐧᔑᔑᐃᐧ 

ᐅᓇᑯᓂᑫᐃᐧᓂᐊᐧ� ᐁᑲᐧ ᑕᐡ ᐊᐱ ᑲᑭ ᒪᑕᓄᑲᑕᒪᐣᐠ ᐅᐁᐧ, ᓂᐊᐧᐸᐣᑕᒥᐣ ᐁᐦᐊᓂ ᒥᔕᐠ 

ᐃᐧᑕᓄᑭᒥᑎᐃᐧᓇᐣ ᒥᔑᐣ ᑕᔑᑫᐃᐧᓂᐠ� ᐊᒥᑕᐡ ᐁᐃᔑ ᐸᑯᓭᓂᒧᔭᐣᐠ ᑭᔭᐨ ᐊᐊᐧᔑᒣ ᒋᑭ 

ᐊᐧᐸᐣᑕᒪᐣᑭᐸᐣ ᐃᐧᑕᓄᑭᒥᑎᐃᐧᓇᐣ ᐃᒪ ᑯᑕᑭᔭᐣ ᑕᔑᑫᐃᐧᓇᐣ ᑲᔭᑭᐣ ᒋᑭ ᐅᒋ ᐊᓄᑲᑌᑭᐸᐣ 

ᐊᓂᐣ ᑫᑭᔑᓇᑲᐧᑭᐸᐣ ᑎᑭᓇᑲᐣ ᐅᐃᐧᒋᐦᐃᐁᐧᐃᐧᐣ ᐊᓂ ᓂᑲᐣ�

ᐁᑲᐧ ᑕᐡ ᐅᐁᐧ ᑲᐃᐧ ᐊᓂ ᑭᔑᒋᑲᑌᐠ ᐊᐧᑲᐃᐧᐃᐧᐣ, ᐅᒪ 2022-2023 ᑕᓯᐊᐦᑭ ᐅᑭᒪᑲᓇᐠ 

ᐅᒪᐊᐧᒋᐦᐃᑎᐃᐧᓂᐊᐧ ᑲᐃᐧ ᑐᒋᑲᑌᐠ ᓄᑯᑦ ᑫᑕᑲᐧᑭᐠ ᑭᔭᐸᐨ ᐊᐊᐧᔑᒣ ᑫᑯᓇᐣ ᒋᐊᐧᐃᐧᐣᑕᒪᑎᔭᐠ 

ᐊᓂᐣ ᑫᔑ ᐊᓱᐡᑭᑲᑌᑭᐣ 30 ᐃᐡᑯᓂᑲᓇᐣ ᑲᐅᒋ ᐊᓄᑲᑕᒪᑭᐣ� ᐅᑕᐱᑕᒪᑫᐠ, ᐊᓂᑭᓇᑲᐣ 

ᒥᓇ ᓂᑫᓂᐣ ᓂᒋᑫᐣᑕᒥᐣ ᒋᑭ ᒪᒪᐃᐧᐡᑲᓂᐊᐧᑭᐸᐣ ᒋᐊᓂᒧᑕᒪᑎᔭᐠ ᐊᓂᐣ ᑫᐃᔑᓇᑲᐧᐠ 

ᐊᓂᓂᑲᐣ ᐅᐁᐧ ᐱᒧᒋᑫᐃᐧᐣ� 

ᓇᓇᑯᒪᐠ ᑲᑭᓇ ᑭᑕᔑᑫᐃᐧᓇᐣ ᑲᔑ ᐱᒥ ᐃᐧᒋᑲᐸᐃᐧᑕᐃᐧᐁᐧᐊᐧᐨ� ᐊᒥᐦᐃᒪ ᒪᒪᐤ ᑫᔑ 

ᑌᐱᓇᒪᐠ ᐅᑭᒪᑲᓇᐠ ᐅᑎᔑᓇᒧᐃᐧᓂᐊᐧ ᑲᑭ ᒪᒋᑐᐊᐧᐸᐣ� ᒪᐊᐧᐨ ᓂᓇᓇᑯᒪᐠ ᑲᔑ 

ᑭᑭᓄᐡᑲᒪᑫᐊᐧᐨ ᑲᐃᐧᒋ ᐊᐱᑕᒪᐊᐧᑲᐧ� ᔕᑯᐨ ᑕᐡ ᓂᒥᐣᒋᓇᐁᐧᐡ, ᑲᑭ ᐊᐧᓂᐦᐊᔭᐠ ᐯᔑᐠ 

ᐅᑕᐱᑕᒪᑫ ᒣᑲᐧᐨ ᒪᑯᔐᑭᔑᑲᐃᐧᐱᓯᑦ 2022 - ᐡᑎᓇ ᑐᕑᑐᓫ� ᐱᑲᐣᒋᑲᒥᑌᐠ ᑲᑭ ᐅᒋ 

ᑎᐯᐣᑕᑯᓯᐨ, ᑲᑭᔓᑲᐡᑭᐦᐅᐃᐧᓂᐨ ᒥᓇ ᑲᑭᔑ ᐅᑭᑫᐣᑕᒪᐃᐧᓂᐨ ᑭᐅᒋ ᐃᐧᒋᐦᐃᐁᐧᓭᓂ 

ᑎᑭᓇᑲᐣ ᑫᐃᓇᓄᑭᒪᑲᐠ ᒥᓇ ᒪᐊᐧᐨ ᑲᑭᒋᓀᐣᑕᑲᐧᐠ ᐊᓄᑭᐃᐧᐣ� ᓇᑭᓇᐁᐧᓂᒪᓇᐣ� 

ᒥᓴᐊᐧᐨ ᑫᑯᓇᐣ ᑲᑭ ᓇᓇᑭᐡᑭᑲᑌᑭᐣ ᐃᒪ ᑭᑕᔑᑫᐃᐧᓂᓇᐣ, ᑎᑭᓇᑲᐣ ᐅᓂᑲᓂᑕᒪᑫᐃᐧᓂᓂᒪᐣ 

ᒥᓇ ᐅᑕᓄᑭᓇᑲᓇᐣ ᐊᒥᐱᑯ ᑲᐃᔑ ᐱᒥᔭᐊᐧᐨ ᐅᑕᓄᑭᐃᐧᓂᐊᐧ� ᐃᑫᐧᓂᐊᐧᐠ ᒥᑐᓂ 

ᑲᐸᑭᑎᓂᑎᓱᐊᐧᐨ ᐅᑕᓄᑭᑕᒪᑫᐠ ᒧᔕᐠ ᐁᐱᒥ ᐊᓱᐡᑲᐊᐧᐊᐧᐨ ᑭᓂᒐᓂᔑᓇᐣ ᒥᓇ 

ᑎᐯᐣᒋᑫᐃᐧᓇᐣ� ᑭᓇᓇᑯᒥᑯᓇᐊᐧ ᑲᑭᓇ ᐊᐃᐧᔭᐠ ᑲᐃᐧᒋᐦᐃᔑᔭᐣᐠ ᒋᐅᑦᐱᑭᐦᐊᔭᐣᐠ 

ᑭᓂᒐᓂᔑᓇᐣ�

ᓫᐅᕑᐁᐣ ᑭᕑᐁᐣ

ᑲᓂᑲᓂᐡᑲᐠ ᐊᐱᑕᒪᑫᐃᐧᐣ

ᐃᐁᐧ ᑲᐱᒥᓂᔕᐦᐊᒪᐣᐠ ᐊᓂᑭᐃᐧ ᒪᓯᓇᐦᐃᑲᐣ, ᒪᒪᐤ ᐅᐱᑭᐦᐊᐊᐧᓱᐃᐧᐣ, 

ᑭᐅᓇᒋᑲᑌᐸᐣ ᓀᑫ ᑭᑕᓂᔑᓂᓂᐊᐧᑎᓯᐃᐧᓂᓇᐣ ᑲᑐᑕᒪᐠ ᑲᑭᓇ 

ᑲᐃᐧᑕᓄᑭᒥᑎᔭᐠ ᒋᐅᑦᐱᑭᐦᐊᔭᐠ ᑭᓂᒐᓂᔑᓇᐣ� ᐅᐁᐧ ᑭᐱᒧᒋᑫᐃᐧᓂᓇᐣ 

ᐅᑎᓯᓭᑐᐣ ᒋᐱᒥᓂᔕᐦᐃᑲᑕᒪᐠ ᐅᐁᐧ ᑲᑭᔓᓇᒋᑲᑌᑭᐸᐣ ᒋᐅᒋ 

ᑫᒋᓇᐦᐅᓇᓂᐊᐧᐠ ᐊᐊᐧᔑᔕᐠ ᐁᑭ ᒋᐅᑕᐱᓇᑲᓄᐊᐧᐨ ᐃᒪ 

ᑲᔓᑕᔑᑫᐃᐧᓂᐊᐧᐨ ᐃᒪ ᒪᔭᑦ ᐃᐧᓂᓇᐊᐧ ᑲᑭᑫᓂᒪᐊᐧᐨ ᐊᓂᐣ ᑲᔑ 

ᓇᐣᑕᐁᐧᐣᑕᒧᓂᐨ ᐃᐧᒋᐦᐃᑯᐃᐧᐣ ᒥᓇ ᑲᔦ ᐃᐁᐧᓂ ᒋᐅᒋ ᐃᐧᒋᐦᐊᑲᓄᐊᐧᐨ 

ᑲᔑ ᐸᑲᓂᓭᓂᐠ ᑲᔑ ᑲᓇᐁᐧᐣᑕᑯᓯᐊᐧᐨ� ᒪᐊᐧᐨ ᑭᒋᓀᐣᑕᑲᐧᐣ ᐁᑲ 

ᒋᐊᐧᓂᑐᐊᐧᐨ ᐊᐊᐧᔑᔕᐠ ᒪᔭᑦ ᑲᐅᒋ ᑎᐯᐣᑕᑯᓯᐊᐧᐨ, ᐅᑕᔑᑫᐃᐧᓂᐊᐧ, 

ᒥᓇ ᑲᔦ ᐅᑕᓂᔑᓂᓂᐊᐧᑎᓯᐃᐧᓂᐊᐧ�

“

“

ᑲᐅᑎᑲᐧᓂᐡᑲᐠ ᐊᐱᑕᒪᑫᐃᐧᐣ ᐅᑎᐸᒋᒧᐃᐧᐣ

ᑎᓫᒪ ᒪᐧᕑᐃᐡ
ᑲᐅᑭᒪᐃᐧᐨ

ᐊᐧᒋᔦ, ᐳᔓ, ᑭᐊᐧᒋᔦᒥᐣ,

ᐅᑕᓇᐣᐠ ᑲᑭ ᐊᐦᑭᐊᐧᐠ ᐁᑭᐁᐧ ᐃᓇᐱᔭᐣ, ᓂᑭᒋᓀᐣᑕᐣ ᐊᔕ 
ᑲᐊᐱᒋᐡᑲᓂᐊᐧᐠ ᐅᒪ ᒪᒋᑕᐃᐧᓂᐠ ᒥᓇ ᑲᐃᔑ ᒪᒪᐃᐧ ᐃᐧᑕᓄᑭᒥᑎᔭᐠ�

ᐁᑲᐧ ᐊᐱ ᑲᑭ ᐅᐣᒋ ᒪᒋᐦᓭᐠ, ᑎᑭᓇᑲᐣ ᐃᒪ ᐁᐅᒋ ᑭᑭᓄᐡᒪᑲᑯᐠ 
ᑲᔭᐡ ᑲᑭᐱᔑ ᐅᑦᐱᑭᐦᐊᔭᐠ ᑭᓂᒐᓂᔑᓇᐣ� ᒥᐦᐃᒪ ᐁᐦᐊᔭᐠ 
ᐃᐧᒋᐦᐃᑯᐃᐧᐣ ᑲᓇᓇᐣᑎᓇᒪᐠ ᑭᑕᔑᑫᐃᐧᓂᓇᐣ� ᑭᑕᓄᑭᓇᑲᓂᓇᐣ, 
ᑭᑐᑭᒪᒥᓇᐣ, ᒥᓇ ᑲᔦ ᑲᐊᓂᔑ ᒪᒋᐡᑲᔭᐠ ᐊᒥᐱᑯ ᒧᔕᐠ ᑫᐅᐣᒋᒪᑲᑭᐣ 
ᐃᒪ ᑭᑕᔑᑫᐃᐧᓂᓇᐣ� ᒪᒪᐤ ᐅᐱᑭᐦᐊᐊᐧᓱᐃᐧᐣ, ᑲᐃᑭᑐᒪᑲᐠ “ᑲᑭᓇ 
ᐁᐃᐧᑕᓄᑭᒥᑎᔭᐠ ᒋᐅᑦᐱᑭᐦᐊᔭᐠ ᑭᓂᒐᓂᔑᓇᐣ,” ᐊᒥᐦᐅᐁᐧ 
ᑲᐱᒥᓂᔕᐦᐊᒪᐣᐠ ᒥᓇ ᑲᔦ ᑲᑭᓇ ᐊᐃᐧᔭ ᐃᒪ ᐁᑕᑯᓇᑲᓂᐃᐧᐨ� 
ᒪᐊᐧᐨ ᑲᐊᑲᔐᔑᐨ ᐊᐊᐧᔑᐡ ᐱᓂᐡ ᑲᐊᓂ ᑫᑌᔭᑎᓯᐨ, ᐅᓂᑭᐦᐃᑯᒪᐠ, 
ᑲᑭᑭᓄᐦᐊᒪᑫᐊᐧᐨ, ᒣᑲᐧᐨ ᑲᓂᑲᓂᑕᒪᑫᐊᐧᐨ ᒥᓇ ᓂᑲᐣ ᑫᐊᓂ 
ᓂᑲᓂᑕᒪᑫᐊᐧᐨ, ᒥᓇ ᑎᑭᓇᑲᐣ, ᑲᑭᓇ ᑭᑕᓄᑲᓇᒥᐣ ᑎᐯᐣᒋᑫᐃᐧᓇᐣ� 

ᐃᐁᐧ ᑎᑭᓇᑲᐣ ᓂᑲᐣ ᑫᐊᓂ ᐊᔭᐠ ᐃᒪ ᑕᐅᒋᒪᑲᐣ ᑫᐅᒋ ᓇᓇᑲᒋᑐᐊᐧᐨ 
ᑭᓂᑲᓂᑕᒪᑫᐃᐧᓂᓇᐣ ᐃᒪ ᑲᔓᑕᔑᑫᐃᐧᓂᔭᐠ ᒥᓇ ᐃᒪ ᑲᐅᒋ 
ᑎᐯᐣᑕᑯᓯᐊᐧᐨ� ᑭᓇᐊᐧ ᔕ ᑭᑎᐯᐣᑕᓇᐊᐧᐠ ᐅᐁᐧ ᐱᒧᒋᑫᐃᐧᐣ� ᑕᐱᐡᑯᐨ 
ᑭᑐᑭᒪᒥᐊᐧ ᐃᒪ ᑭᑕᔑᑫᐃᐧᓂᓇᐣ ᑲᐅᓂᓇᑲᓄᐊᐧᐨ ᑫᐱᒧᑐᐊᐧᐨ 
ᐅᑕᔑᑫᐃᐧᓂᐊᐧ, ᐊᒥᐦᐃ ᐯᔑᑲᐧᐣ ᑎᑭᓇᑲᐣ ᐁᔑ ᐱᒥᐃᐧᒋᑫᐨ ᑫᐃᐧᐣ� 
ᑕᔑᑫᐃᐧᓂᓇᐣ ᑭᑐᑕᐱᓂᑯᒥᐣ ᒋᐅᒋ ᐃᐧᒋᑲᐸᐃᐧᑕᐊᐧᔦᐠ ᐊᓂᐣ 
ᑲᐃᓇᐱᔑᒥᑯᐊᐧᐨ ᒋᑭ ᐃᓯᓭᑭᐸᐣ� 

ᐁᐧᐢᑲᐨ ᑲᑭ ᐱᐃᓯᓭᑭᐸᐣ, ᐊᓂᔑᓇᐯᐃᐧ ᐊᐊᐧᔑᔑᐃᐧᑭᒪᐃᐧᐣ ᐅᑭ 
ᒪᒋᓭᐦᐃᐊᐧᐣ ᑭᑕᓂᔑᓂᓂᒥᓇᐣ ᐃᒪ ᓀᑫ ᐅᑭᒪᐃᐧᐣ ᑲᑲᑫᐧ ᓂᑲᑌᓇᐨ 
ᐊᓂᔑᓂᓂᐊᐧᐣ, ᐊᐊᐧᔑᔕᐠ ᐁᐡᑲᐨ ᑲᑭ ᑕᔑ ᐃᐡᑯᓄᐃᐧᐊᐧᐨ, ᒥᓇ ᑲᔦ 
ᑲᑲᑫᐧ ᒪᑲᒥᑯᔭᐠ ᑭᑎᔑᑭᔑᐁᐧᐃᐧᓂᓇᐣ, ᑭᑕᓂᔑᓂᓂᐃᐧᑎᓯᐃᐧᓂᓇᐣ, 
ᒥᓇ ᓴᐱᑯ ᑲᔦ ᑲᐃᓇᑎᓯᐊᐧᐨ ᑭᑕᓂᔑᓂᓂᒥᓇᐣ� 

ᐃᐁᐧ ᑲᓇᒋ ᐸᐸᒥᓯᑲᐣᑕᒪᑫᐃᐧᐣ ᑲᐅᓇᒋᑲᑌᐠ ᒥᓇ ᑲᐱᒥᐃᐧᓇᑲᓄᐊᐧᐨ 
ᑭᑎᐯᐣᒋᑫᐃᐧᓂᓇᐣ ᐊᒥ ᐁᐃᔑᓇᑲᐧᐠ ᑭᓇᐃᐧᐣᐟ ᑲᐊᓂᔑᓂᓂᐃᐧᔭᐠ 
ᐊᐸᐣ ᐅᑕᓇᐣᐠ ᐁᐃᔑ ᐊᔐᐡᑲᓂᐊᐧᐠ ᒋᐅᒋ ᑲᐧᔭᐣᒋᐦᐃᑎᓱᔭᐠ ᓂᑲᐣ 
ᑫᐊᓂ ᐊᔦᓯᓭᑭᐣ ᑫᑯᓇᐣ� ᐃᑫᐧᓂᐊᐧᐣ ᐃᔑᑲᓇᐊᐧᐸᐣᒋᑫᐃᐧᓇᐣ, 
ᐃᔑᑭᔑᐁᐧᐃᐧᓇᐣ, ᒥᓇ ᑲᑭᒋᓀᐣᑕᑲᐧᑭᐣ ᑲᐱᒥ ᐊᐸᒋᒋᑲᑌᑭᐣ ᐊᒥᐦᐃ 
ᐃᑫᐧᓂᐊᐧᐣ ᒪᐡᑲᐃᐧᓯᐃᐧᓇᐣ ᑲᓇᐣᑕᐁᐧᐣᑕᒪᐠ ᒋᐅᒋ ᑫᒋᓇᐦᐅᓇᓂᐊᐧᐠ 
ᒋᒥᓄᔭᒪᑲᑭᐣ ᑎᐯᐣᒋᑫᐃᐧᓇᐣ, ᒋᐊᓂᓯᓭᐠ ᑫᐊᓄᐣᒋ ᒪᐡᑲᐃᐧᓯᒪᑲᑭᐣ 
ᒥᓇ ᒋᒥᓄᔭᒪᑲᑭᐣ ᑕᔑᑫᐃᐧᓇᐣ�

ᐁᑲᐧ ᒥᔑᓄᐊᐦᑭ ᑲᑭ ᑭᒋ ᐊᓄᑲᑕᒧᐊᐧᐨ, ᑭᒋᓇᒣᑯᓯᑊ ᐃᓂᓂᐊᐧᐠ 
ᐃᐡᑯᓂᑲᐣ ᐅᑭ ᐅᔑᑐᓇᐊᐧ ᒥᓇ ᐅᑭ ᒪᒋᑐᓇᐊᐧ ᑭᒋᓇᒣᑯᓯᑊ 

ᐃᓂᓂᐊᐧᐠ ᑎᐯᐣᒋᑫᐃᐧᐣ ᐅᓇᑯᓂᑫᐃᐧᐣ, ᐁᐃᔑᓂᑲᑌᐠ ᑭᒋᓇᒣᑯᓯᐠ 
ᐃᓂᓂᐊᐧᐠ ᑎᐯᐣᒋᑫᐃᐧᐣ ᐅᓇᑯᓂᑫᐃᐧᐣ, ᒣᑲᐧᐨ ᓂᑭᐱᓯᑦ 1, 
2023� ᐅᐁᐧ ᐅᐡᑭ ᐅᓇᑯᓂᑫᐃᐧᐣ ᐅᒥᓂᑯᓇᐊᐧ ᑕᔑᑫᐃᐧᐣ 
ᐃᐧᓇᐊᐧ ᒋᐊᐸᒋᑐᐊᐧᐨ ᐅᑕᓂᔑᓂᓂᐃᐧ ᑎᐯᐣᒋᑫᐃᐧ ᐅᓇᑯᓂᑫᐃᐧ 
ᐃᐧᒋᐦᐃᐁᐧᐃᐧᓇᐣ ᑫᐃᐧᒋᐦᐃᑯᐊᐧᐨ ᑲᐃᔑ ᑲᓇᐊᐧᐸᐣᑕᒧᐊᐧᐨ 
ᑕᔑᑫᐃᐧᓂᐠ ᑲᑭᒋᓀᐣᑕᑲᐧᑭᐣ� ᐅᐁᐧ ᑲᐅᒋ ᓇᐸᐸᐣᒋᑲᑌᐠ ᑕᔑᑫᐃᐧᐣ 
ᑲᑭᔑ ᑲᐡᑭᑐᐊᐧᐨ ᐊᐧᐸᐣᑕᐦᐃᐁᐧᒪᑲᐣ ᑫᑭᓇᐃᐧᐣᐟ ᑫᑭᔑ ᑲᐡᑭᑐᔭᑭᐸᐣ�

ᔕᑯᐨ ᑕᐡ,  ᑲᐃᐧᐣ ᔐᒪᐠ ᑫᑯᐣ ᑭᐃᓯᓭᓯᓄᐣ� ᑭᓇᐣᑕᐁᐧᐣᑕᒥᐣ 
ᒋᑭ ᓄᐣᑕᐊᐧᔭᑭᐸᐣ ᐊᓂᐣ ᐁᐃᓀᐣᑕᒧᐊᐧᑫᐧᐣ ᐃᑫᐧᓂᐊᐧᐠ ᑲᐅᒋ 
ᐃᐧᑕᓄᑭᒥᑯᔭᐠ, ᑭᑕᔑᑫᐃᐧᓂᓇᐣ ᐅᓂᑲᓂᑕᒪᑫᐠ, ᒥᓇ ᑲᔦ 
ᐃᑫᓂᐊᐧᐣ ᑲᐊᓄᑲᐊᐧᐊᐧᐨ� ᐊᒥ ᐁᑕ ᑫᑭ ᑲᐡᑭᒋᑲᑌᐠ ᑫᑯᐣ ᒪᒪᐤ 
ᑲᐃᐧᑕᓄᑭᒥᑎᓇᓂᐊᐧᐠ ᒥᓇ ᑲᐃᐧᒋᑲᐸᐃᐧᑕᑎᓇᓂᐊᐧᐠ� ᐊᒥᐱᑯ ᐁᔑ 
ᐱᒥ ᐊᔭᒥᐦᐊᔭᐣᐠ ᒥᓇ ᐁᐃᐧᒋᑲᐸᐃᐧᑕᐊᐧᔭᐣᐠ ᑭᑎᐡᑯᓂᑲᓂᓇᐣ ᒋᐅᒋ 
ᒥᓄᔭᒪᑲᓂᐠ ᐅᐱᒪᑎᓯᐃᐧᓂᐊᐧ ᑭᓂᒐᓂᔑᓇᐣ ᒥᓇ ᐅᑎᐯᐣᒋᑫᐃᐧᓂᐊᐧ�

ᐃᒪ ᐁᐅᒋ ᑭᑭᓄᔑᓂᓇᓂᐊᐧᐠ ᐃᑫᐧᓂᐊᐧᐣ ᓴᐣᑲᓱ ᐅᓇᑯᓂᑫᐃᐧᓀᓴᐣ 
ᑲᐱᒥᓂᔕᐦᐃᑲᑌᑭᐣ ᐃᒪ ᑎᑭᓇᑲᐣ, ᑭᑕᓄᑭᐃᐧᓂᓇᐣ ᐅᑕᓇᐣᐠ ᑲᑭ 
ᐊᐦᑭᐊᐧᐠ ᓇᑲᐧᐣ  ᐁᐸᑭᑎᓂᑎᓱᔭᐠ ᒋᐊᓄᑲᐊᐧᔭᐠ ᑭᑕᓂᔑᓂᓂᒥᓇᐣ, 
ᑕᑎᐸᒋᒧᓇᓂᐊᐧᐣ ᐅᒪ ᑎᐸᒋᒧᐃᐧᓂᐠ ᐃᒪ 2022-2023 ᑲᑭ ᑐᒋᑲᑌᑭᐣ� 
ᐅᐁᐧ ᑎᐸᒋᒧᐃᐧᐣ ᑕᐃᐧᐣᒋᑲᑌᐊᐧᐣ ᑫᑯᓇᐣ ᑲᐊᓂ ᐊᐧᐅᐡᑭᓭᑭᐣ 
ᑭᐃᐧᒋᐦᐃᐁᐧᐃᐧᓇᐣ, ᐊᓀᓇᐱᑭᓂᑲᓂᐊᐧᐠ ᒥᓇ ᑲᔦ ᐊᓂᓇᑲᓇᐣ ᑲᐅᒋ 
ᓇᓇᑲᒋᐦᐊᐊᐧᐨ� ᓂᒥᓀᐧᐣᑕᒥᐣ ᒋᐃᐧᐣᑕᒪᑯᔦᐠ ᑲᑭ ᐅᐡᑭ ᒪᑕᓄᑲᑕᒪᐣᐠ 
ᒥᓇ ᐃᐧᒋᐦᐃᐁᐧᐃᐧᓇᐣ, ᐊᔑᐨ ᑲᔦ ᓂᑲᓂᐡᑲᐃᐧᐣ, ᓂᑲᐣ ᐃᓇᐱᐣ, ᒥᓇ 
ᐅᐡᑲᑎᐡ ᐅᑭᑫᐣᑕᐣ�

ᐃᑫᐧᓂᐊᐧᐣ ᑕᐡ ᑲᑭ ᐊᐣᒋᐦᓭᑭᐣ ᒪᐡᑭᑭᐃᐧᓂᓇᐣᐠ ᓀᑫ ᐃᒪ ᑕᔑᑫᐧᐃᓂᐣᐠ 
ᑲᑭ ᐃᐡᑲᐧ ᐱᒥᔭᒪᑲᐠ ᑭᒋ ᐊᑯᓯᐃᐧᐣ, ᐊᒥ ᐁᐃᓯᓭᐠ ᐁᓇᓇᓯᑲᒪᐣᑭᐣ 
ᑕᔑᑫᐃᐧᓇᐣ� ᓂᑭ ᐊᐣᑐᑕᐊᐧᓇᐣ ᑭᑕᓂᔑᓂᓂᒥᓇᐣ, ᐁᑭ ᐅᒋ 
ᐊᓄᑭᐦᐊᔭᐣᐠ ᐊᓂᔑᓂᓂᐊᐧᐠ ᒋᑭ ᐅᒋ ᐃᐧᒋᑐᐊᐧᐸᐣ ᐅᑕᔑᑫᐃᐧᓂᐊᐧ, 
ᐁᑭ ᐅᒋ ᐃᐧᐣᑕᒪᑫᔭᐣᐠ ᑫᑯᓀᓂᐊᐧᐠ ᐃᐁᐧ ᒪᒪᐤ ᐅᐱᑭᐦᐊᐊᐧᓱᐃᐧᐣ 
ᐱᒧᒋᑫᐃᐧᐣ ᑲᐱᒥᓯᐦᐊᒪᐣᐠ, ᒥᓇ ᐁᑭ ᐅᒋ ᓇᑯᐦᐃᑎᓯᔭᐣᐠ 
ᑭᑕᔑᑫᐃᐧᓂᓇᐣ ᐁᐱ ᐊᓄᑭᑕᒪᑫᔭᐣᐠ ᒥᓇ ᐁᔑ ᐸᐯᔑᑯᐊᐧᐨ�

ᓂᒥᓀᐧᐣᑕᒥᐣ ᒥᓇᐊᐧ ᒋᑭ ᐊᓂ ᐃᐧᑕᓄᒥᑎᑯᔦᐠ ᒋᐅᑦᐱᑭᐦᐊᔭᐣᐠ 
ᑭᓂᒐᓂᔑᓇᐣ, ᒋᐱᒧᑐᔭᐣᐠ ᑭᑎᐯᐣᒋᑫᐃᐧᓂᓇᐣ, ᒥᓇ 
ᒋᐃᐧᒋᑲᐸᐃᐧᒋᑲᑌᑭᐣ ᑭᑕᔑᑫᐃᐧᓂᓇᐣ ᒋᑭ ᐅᒋ ᑭᐁᐧ ᐅᑕᐱᓂᑲᑌᑭᐣ 
ᐁᐧᐡᑲᐨ ᑲᑭᔑ ᑲᓇᐊᐧᐸᐣᑕᒧᐊᐧᐨ ᐅᑦᐱᑭᐦᐊᐊᐧᓱᐃᐧᐣ� 

ᑌᓫᒪ ᒪᐧᕑᐃᐡ
ᑲᐅᑭᒪᐃᐧᐨ

ᑲᐅᑭᒪᐃᐧᐨ ᑎᐸᒋᒧᐃᐧᐣ

ᐃᐁᐧ ᑎᑭᓇᑲᐣ ᓂᑲᐣ ᑫᐊᓂ ᐊᔭᐠ ᐃᒪ ᑕᐅᒋᒪᑲᐣ 
ᑫᐅᒋ ᓇᓇᑲᒋᑐᐊᐧᐨ ᑭᓂᑲᓂᑕᒪᑫᐃᐧᓂᓇᐣ ᐃᒪ 
ᑲᔓᑕᔑᑫᐃᐧᓂᔭᐠ ᒥᓇ ᐃᒪ ᑲᐅᒋ ᑎᐯᐣᑕᑯᓯᐊᐧᐨ� 
ᑭᓇᐊᐧ ᔕ ᑭᑎᐯᐣᑕᓇᐊᐧᐠ ᐅᐁᐧ ᐱᒧᒋᑫᐃᐧᐣ� ᑕᐱᐡᑯᐨ 
ᑭᑐᑭᒪᒥᐊᐧ ᐃᒪ ᑭᑕᔑᑫᐃᐧᓂᓇᐣ ᑲᐅᓂᓇᑲᓄᐊᐧᐨ 
ᑫᐱᒧᑐᐊᐧᐨ ᐅᑕᔑᑫᐃᐧᓂᐊᐧ, ᐊᒥᐦᐃ ᐯᔑᑲᐧᐣ 
ᑎᑭᓇᑲᐣ ᐁᔑ ᐱᒥᐃᐧᒋᑫᐨ ᑫᐃᐧᐣ� ᑕᔑᑫᐃᐧᓂᓇᐣ 
ᑭᑐᑕᐱᓂᑯᒥᐣ ᒋᐅᒋ ᐃᐧᒋᑲᐸᐃᐧᑕᐊᐧᔦᐠ ᐊᓂᐣ 
ᑲᐃᓇᐱᔑᒥᑯᐊᐧᐨ ᒋᑭ ᐃᓯᓭᑭᐸᐣ� 

“

“

ᐊᐸᐣ ᑲᑭ ᒪᒋᑐᐊᐧᐸᐣ  ᐅᑭᒪᑲᓇᐠ ᐅᒪ ᑲᐅᒋ ᑎᐯᐣᑕᑯᓯᐊᐧᐨ ᒣᑲᐧᐨ 1984, ᓂᓂᑲᓀᐣᑕᒥᐣ ᑭᑕᓂᔑᓂᓂᐃᐧ ᑐᑕᒧᐃᐧᓂᓇᐣ ᒥᓇ ᐊᓂᔑᓂᓂ ᑲᑭᒋᓀᐣᑕᑭᐣ ᑲᔑ ᐱᒥᐃᐧᑐᔭᐠ 
ᐃᐧᒋᐦᐃᐁᐧᐃᐧᓇᐣ� ᐁᓀᑲᑌᐡᑲᓂᐊᐧᐠ ᐃᒪ ᒪᔭᑦ ᐅᑭᒪᐃᐧᐣ ᑲᔑᐱᒥᐃᐧᑐᐨ ᐃᐧᒋᐦᐃᐁᐧᐃᐧᓇᐣ, ᓂᑭ ᒪᒪᐊᐧᐣᑐᓇᒥᐣ ᐅᑎᑭᑐᐃᐧᓂᓇᐊᐧ ᑲᓂᑲᓂᑕᒪᑯᔭᐠ, ᑭᑭᒋᔭᐦᐊᒥᓇᐣ, ᑭᓂᑭᐦᐃᑯᓇᐣ, ᒥᓇ 
ᑭᓂᒐᓂᔑᓇᐣ ᒥᓇ ᐅᐡᑲᑎᓴᐠ ᐃᒪ ᒋᑭ ᐊᓄᐣᒋ ᐅᔑᓭᐠ ᒪᔭᑦ ᑫᑭᔑᐱᒧᒋᑲᑌᑭᐸᐣ ᒪᒪᐤ ᐅᐱᑭᐦᐊᐊᐧᓱᐃᐧᐣ – “ᑲᑭᓇ ᐁᐃᐧᑕᓄᑭᒥᑎᔭᐠ ᐁᐅᑦᐱᑭᐦᐊᔭᐠ ᑭᓂᒐᓂᔑᓇᐣ�” ᐊᒥᐦᐅᐁᐧ ᑲᑐᑕᒪᐠ 
ᑲᐊᓂᔑᓂᓂᐃᐧᔭᐠ ᑲᑲᓇᐁᐧᓂᒪᔭᐠ ᒥᓇ ᑲᐸᒥᓇᔭᐠ ᐊᐊᐧᔑᔕᐠ ᒥᓇ ᑲᐅᒋ ᐊᓴᐧᐸᒪᑲᓄᐊᐧᐨ ᑎᐯᐣᒋᑫᐃᐧᓇᐣ, ᑲᑭ ᐅᓇᑐᐊᐧᐨ ᒥᓇ ᑲᐱᒧᑐᐊᐧᐨ ᑭᑕᓂᔑᓂᓂᒥᓇᐣ ᐃᒪ 30 ᑕᔑᑫᐃᐧᓇᐣ 
ᑲᐅᒋ ᑎᐯᐣᑕᑯᓯᐊᐧᐨ�

ᐃᐧᒋᐦᐃᐁᐧᐃᐧᓇᐣ ᑲᑭ ᐊᓄᑲᑌᑭᐣ

ᑲᐅᒋ ᐃᐧᒋᐦᐊᑲᓄᐊᐧᐨ ᑎᐯᐣᒋᑫᐃᐧᓇᐣ
ᑎᓇᑲᐣ ᐅᐃᐧᒋᐦᐊᐣ ᑎᐯᐣᒋᑫᐃᐧᓇᐣ� ᓂᑐᒋ ᐊᓱᐡᑲᐊᐧᓇᐣ ᐅᓂᑭᐦᐃᑯᒪᐠ ᒥᓇ 
ᑲᑲᓇᐁᐧᓂᒪᐊᐧᓱᐊᐧᐨ ᒋᒥᓄᐱᒪᑎᓯᓂᐨ ᐅᓂᒐᓂᔑᐊᐧᐣ ᒥᓇ ᐅᐡᑲᑎᓴᐣ� ᐃᐁᐧ ᓂᑕᑦ 
ᐁᑐᒋᑲᑌᐠ ᑲᐧᔭᐠ ᒋᓇᓇᑲᑕᐊᐧᐸᒪᑲᓄᐊᐧᐨ ᑭᓂᒐᓂᔑᓇᐣ ᒥᓇ ᐅᐡᑲᑎᓴᐠ ᒋᐸᑭᑎᓂᑲᑌᐠ 
ᐃᑭᑐᐃᐧᐣ ᐁᓇᐣᑕᐁᐧᐣᑕᒧᐊᐧᐨ ᒋᐃᐧᒋᐦᐊᑲᓄᐊᐧᐨ� ᐃᐁᐧ ᑲᐸᑭᑎᓂᑲᑌᐠ ᑎᐸᒋᒧᐃᐧᐣ 
ᑲᐃᒋᑲᑌᐠ ᐊᐊᐧᔑᐡ ᒋᓇᓇᑲᒋᐦᐊᑲᓄᐨ ᓇᐣᑕ ᑫᑯᐣ ᐁᐃᔑ ᓇᐣᑕᐁᐧᐣᑕᑲᐧᓂᐠ ᒋᔑ 
ᐃᐧᒋᐦᐊᑲᓄᐨ� ᒥᔑᐣ ᐅᑫᐧᓂᐊᐧᐣ ᑎᐸᒋᒧᐃᐧᓇᐣ ᑲᐃᐧᐣᑕᒧᐊᐧᐨ ᑲᐅᒋ ᓇᓇᑲᑕᐁᐧᓂᒪᐊᐧᐨ 
ᒪᐡᑯᐨ ᑫᑯᓂ ᐁᐃᔑ ᑭᑫᓂᒪᐊᐧᐨ ᐁᐃᓯᓭᓂᐨ� ᐃᐁᐧ ᑲᑎᐸᒋᒪᑲᓄᐨ ᐊᐊᐧᔑᐡ ᐃᒪ ᐁᐡᑲᑦ 
ᐅᐣᒋᓭ ᑲᐃᓇᐁᐧᐣᒋᑫᐊᐧᐨ, ᐯᔑᐨ ᑲᐅᒋ ᐃᐧᒋ ᑲᐯᔑᒪᐊᐧᐨ, ᐃᐡᑯᓄᐃᐧᑲᒥᑯᐣ, ᒪᐡᑭᑭᐃᐧ 
ᐊᓄᑭᓇᑲᓇᐠ, ᓇᐣᑕ ᒥᓇ ᐅᓂᑭᐦᐃᑯᒪᐠ ᐁᓇᐣᑕᐁᐧᐣᑕᒧᐊᐧᐨ ᐃᐧᒋᐦᐃᑯᐃᐧᐣ� ᒥᑭᓯᐃᐧᐱᓯᑦ 
31, 2023 ᐁᐅᒋ ᒪᑕᑭᑌᐠ, ᓂᑭ ᐅᑎᓯᑯᒥᐣ 8,147 ᑎᐸᒋᒧᐃᐧᓇᐣ, ᐁᐅᒋ ᐊᐊᐧᔑᒣᓭᐠ 165 
ᑎᐸᒋᒥᑯᐃᐧᓇᐣ ᐊᐱᒋᐃᐧᐣ ᐅᑕᓇᐣᐠ ᑲᐱᐊᐦᑭᐊᐧᐠ� ᐊᐊᐧᔑᒣ ᐊᐱᑕ (56%) ᐅᑫᐧᓂᐊᐧᐣ 
ᑎᐸᒋᒥᑯᐃᐧᓇᐣ ᐃᒪ ᑭᐅᐣᒋᒪᑲᓄᐣ ᐃᐡᑯᓂᑲᓇᐣ ᑲᐅᒋ ᑲᓇᐊᐧᐸᐣᑕᒪᐣᐠ�

ᒪᒪᐣᑕᐊᐧᐱᑯᐠ ᑲᐅᒋ ᐸᑭᑎᓂᑲᑌᐠ ᑎᐸᒋᒧᐃᐧᐣ
ᐊᐱ ᑲᐅᑎᓯᑯᔭᐣᐠ ᒋᓇᓇᑲᒋᒋᑫᔭᐣᐠ, ᑎᐸᒋᒥᑯᐃᐧᓇᐣ ᐁᐡᑲᑦ ᒪᒋᑭᑐᐃᐧᓂᐠ ᐅᐣᒋ 
ᑎᐸᒋᒧᓇᓂᐊᐧᐣ, ᔕᑯᐨ ᓄᑯᑦ ᐅᐡᑭ ᐊᐸᒋᑕᑲᓇᐣ ᑲᐊᓂ ᐊᐸᒋᒋᑲᑌᑭᐣ, ᐊᓂ ᐊᐣᒋᓭ 
ᑲᐅᒋ ᐊᔭᒥᐦᐃᑎᓇᓂᐊᐧᐠ� ᐁᑲᐧ ᑕᐡ ᐃᐁᐧ ᑎᐸᒋᒥᑯᐃᐧᐣ ᐊᐃᐧᔭ ᑲᐃᐧ ᐸᑭᑎᓇᐠ, ᑕᑯ 
ᑲᔦ ᐃᑫᐧᓂᐊᐧᐠ ᐁᑲ ᒪᒋᑭᑐᐃᐧᓂ ᑲᑌᐱᓇᒧᐊᐧᐨ ᐃᒪ ᑭᑕᔑᑫᐃᐧᓂᓇᐣ, ᓂᑭ ᒪᒋᑐᒥᓇᐸᐣ 
ᒪᒪᐣᑕᐊᐧᐱᑯᐠ ᐊᐃᐧᔭ ᒋᑭ ᐅᒋ ᐸᑭᑎᓇᑭᐸᐣ ᐅᑎᐸᒋᒧᐊᐧᐣ ᐃᒪ ᐱᐊᐧᐱᑯᐠ ᑎᑭᓇᑲᐣ 
ᐅᑎᐸᒋᒧᐃᐧᓇᐣ ᑲᔑ ᐊᑌᑭᐣ ᒣᑲᐧᐨ ᑲᑕᑲᐧᑭᐠ 2022-2023� ᐅᐁᐧ ᑲᒪᓇ ᒥᓯᐁᐧ ᐸᑭᑎᓂᑲᑌᐠ 

ᒪᒪᐤ ᐅᐡᑭ ᐱᒪᒋᐦᐅᐃᐧᐣ – “ᐁᐃᐧᑕᓄᑭᒥᑎᔭᐠ ᒋᑭᑫᐣᑕᒪᐠ ᐅᐡᑭ ᑲᐡᑭᐦᐅᐃᐧᓇᐣ 
ᑫᐊᐸᒋᑐᔭᐠ ᑭᐱᒪᑎᓯᐃᐧᓂᓇᐣ” 
ᑎᑭᓇᑲᐣ ᑲᐱᒥᓂᔕᐦᐊᐠ ᐱᒧᒋᑫᐃᐧ ᒪᓯᓇᐦᐃᑲᐣ ᑲᐃᓇᑌᐠ ᐃᐁᐧ ᒪᐊᐧᐨ ᓇᑕᒪᑫᐃᐧᐣ – 
ᒋᐅᒋ ᓇᑕᒪᐊᐧᑲᓄᐊᐧᐨ ᐁᑲ ᓇᐣᑕ ᒋᔑ ᒪᒋᓭᐊᐧᐨ ᒥᓇ ᑲᔦ ᐁᑲ ᒋᑭ ᐱᐣᑎᑫᓭᐊᐧᐸᐣ 
ᐊᐊᐧᔑᔕᐠ ᑎᑭᓇᑲᐣ� ᒪᒪᐤ ᐅᐡᑭ ᐱᒪᒋᐦᐅᐃᐧᐣ, ᑲᐃᑭᑐᒪᑲᐠ “ᐁᐃᐧᑕᓄᑭᒥᑎᔭᐠ ᒋᑭᑫᐣᑕᒪᐠ 
ᐅᐡᑭ ᑲᐡᑭᐦᐅᐃᐧᓇᐣ ᑫᐊᐸᒋᑐᔭᐠ ᑭᐱᒪᑎᓯᐃᐧᓂᓇᐣ”, ᐃᒥᐦᐃᐁᐧ ᑎᑭᓇᑲᐣ ᓇᑕᒪᑫᐃᐧ 
ᐃᐧᒋᐦᐃᐁᐧᐃᐧ ᐱᒧᒋᑫᐃᐧᐣ� 

ᒣᑲᐧᐨ ᑲᒪᑯᔐᑭᔑᑲᐠ, ᓇᑕᒪᑫᐃᐧ ᐊᓄᑭᐃᐧᓂᐠ ᑲᐃᓇᓄᑭᐊᐧᐨ ᐅᑭ ᑐᑕᓇᐊᐧ “ᒪᑯᔐᑭᔑᑲᓂ 
ᔕᐁᐧᐣᒋᑫᐃᐧᐣ”, ᓇᑕ ᐱᑯ 1,300 ᒥᑭᐁᐧᐃᐧᓇᐣ ᐁᑭ ᒥᓇᑲᓄᐊᐧᐨ ᑎᐯᐣᒋᑫᐃᐧᓇᐣ 
ᑭᐁᐧᑎᓄᐠ ᒥᓇ ᑕᐃᐧᓂᐠ ᑲᑲᐯᔑᐊᐧᐨ ᑎᑭᓇᑲᐣ ᑲᐅᒋ ᓇᓇᑲᒋᑐᒋᐣ� ᒣᑲᐧᐨ ᐊᐊᐧᔑᔕᐠ ᑲᑭ 
ᑭᒋᐱᒪᑕᐦᐁᐊᐧᐨ ᐃᒪ ᑎᕑᐊᔾᑎᐣ ᒣᑲᐧᐨ ᐅᒋᒥᑭᔑᑲᐃᐧᐱᓯᑦ 29 ᐱᓂᐡ ᑲᑕᑲᐧᑭᓯᐨᐱᓯᑦ 
5, ᐃᑫᐧᓂᐊᐧᐠ ᓇᑕᒪᑫᐃᐧ ᐃᐧᒋᐦᐃᐁᐧᐃᐧᐣ ᑲᐊᓄᑲᑕᒧᐊᐧᐨ ᑫᑯᓇᐣ ᐅᑭ ᐊᔦᔑᒋᑫᐦᐊᐊᐧᐣ 
ᐅᐡᑲᑎᓴᐣ� ᑕᓯᑭᔑᑲ, ᓂᔑᐣ ᑫᑯᓇᐣ ᐅᑭ ᑐᑕᓇᐊᐧ, ᑐᑲᐣ ᑲᔓᐡᑲᐧᑕᐦᐁᐱᓇᐊᐧᐨ ᑐᐦᐊᓇᐣ, 
ᔓᐡᑲᐧᑕᐦᐁᐃᐧᐣ, ᐁᑭ ᒧᒋ ᑭᔐᐸ ᐊᔕᐣᑫᐊᐧᐨ, ᒥᓇ ᑲᐊᓄᓇᑯᔑᐠ ᐸᐣᑭ ᐁᑭ ᐃᐧᓯᓂᐊᐧᐨ 
ᒥᓇ ᐁᑭ ᒪᓯᓇᑌᓯᒋᑫᐊᐧᐨ�

ᐊᐃᐧᔭ ᐅᑎᐸᒋᒥᑯᐃᐧᐣ ᑲᐃᐧᓂᓂᑯ ᐃᐁᐧ ᒋᑭ ᐊᐸᑕᑭᐸᐣ ᑭᐡᐱᐣ ᑫᑯᐣ ᑲᐸᐸᔑᓭᐠ, ᑐᑲᐣ 
9-1-1� ᐊᒥᐦᐃᐁᐧ ᐁᐃᓇᐧᑌᐠ ᐁᐅᒋ ᑲᑫᐧ ᐃᐧᒋᐦᐊᑲᓄᐨ ᑲᑭᒋᔭᐦᐊᐊᐧᑎᓱᐊᐧᐨ ᒥᓇ ᑯᑕᑭᔭᐠ 
ᐃᐧᒋᐦᐃᐁᐧᐃᐧᐣ ᑲᐸᑭᑎᓇᒧᐊᐧᐨ ᑲᐧᔭᐠ ᒋᑭ ᐅᒋ ᑲᓇᐁᐧᐣᑕᑯᓯᐊᐧᐸᐣ ᑭᓂᒐᓂᔑᓇᐣ ᒥᓇ 
ᐅᐡᑲᑎᓴᐠ� 

ᑎᐯᐣᒋᑫᐃᐧ ᐃᐧᒋᐦᐃᐁᐧᐃᐧᐣ
ᐃᐁᐧ ᒪᒪᐤ ᐅᐱᑭᐦᐊᐊᐧᓱᐃᐧᐣ ᓂᑲᓀᐣᒋᑲᑌᐊᐧᐣ ᒋᑭ ᒥᓯᐁᐧᔭᑲᐧᐸᐣ ᑎᐯᐣᒋᑫᐃᐧᓇᐣ� ᐅᒋ ᒪᒋ 
ᒥᑭᓯᐃᐧᐱᓯᑦ 31, 2023, ᓂᑭ ᐸᑭᑎᓇᒥᐣ ᐃᐧᒋᐦᐃᑯᐃᐧᓇᐣ ᐃᒪ 1,049 ᑎᐯᐣᒋᑫᐃᐧᓇᐣ, ᒥᓇ 
79% (830) ᐃᑫᐧᓂᐊᐧᐣ ᑎᐯᐣᒋᑫᐃᐧᓇᐣ ᐁᑲᓇᐁᐧᓂᒪᐊᐧᐨ ᐅᓂᒐᓂᔑᐊᐧᐣ - ᐁᐃᑭᑐᒪᑲᐠ 
ᐃᐧᓇᐊᐧ ᐱᑯ ᐁᑲᓇᐁᐧᓂᒪᐊᐧᐨ ᐅᓂᒐᓂᔑᐊᐧᐣ� ᓄᑯᑦ ᑲᐊᐦᑭᐊᐧᐠ, 307 ᐊᐊᐧᔑᔕᐠ 
ᑲᑲᓇᐁᐧᐣᑕᑯᓯᐊᐧᐨ ᑭᑭᐁᐧ ᐸᑭᑎᓇᑲᓄᐊᐧᐠ ᐃᒪ ᑲᐅᒋ ᑎᐯᐣᑕᑯᓯᐊᐧᐨ� 

ᐊᒥ ᐁᐡ ᐁᑐᑕᒪᐠ ᒋᒥᓯᐁᐧᔭᑭᐣ ᑎᐯᐣᒋᑫᐃᐧᓇᐣ, ᓂᓂᑲᓇᑐᒥᐣ ᐊᓂᐣ 
ᑫᑐᒋᑲᑌᐠ ᐁᑲ ᐊᐃᐧᔭ ᒋᑭ ᐱᐣᑎᑫᓭᐸᐣ, ᐁᐅᒋ ᐃᐧᒋᐦᐃᐊᑲᓄᐊᐧᐨ 
ᑎᐯᐣᒋᑫᐃᐧᐣ ᐁᒪᐧᔦ ᐱᐣᑎᑫᓭᐊᐧᐨ ᐃᒪ ᒪᒪᐤ ᑎᐯᐣᒋᑫᐃᐧᓂᐠ 
ᑲᔑ ᑲᑫᐧ ᐃᐧᒋᐦᐊᑲᓄᐊᐧᐨ� ᐊᒥᑕᐡ ᑲᐃᓯᓭᐠ, ᐁᑲ ᓇᐱᐨ ᒥᔑᐣ 
ᐊᐊᐧᔑᔕᐠ ᐁᑭᐅᒋ ᐱᐣᑎᑫᓭᐊᐧᐨ� ᐃᐁᐧ ᑎᐯᐣᒋᑫᐃᐧ ᐃᐧᒋᐦᐃᐁᐧᐃᐧᐣ 
ᒥᓇ ᐊᓂᐣ ᑫᑐᒋᑲᑌᐠ ᐁᑲ ᐊᐃᐧᔭ ᒋᑭ ᐱᐣᑎᑫᓭᐸᐣ ᐃᐧᒋᐦᐃᐁᐧᐃᐧᐣ 
ᐃᓇᐸᑕᐣ ᒋᑭ ᒥᓯᐁᐧᔭᑲᐧᐸᐣ ᑎᐯᐣᒋᑫᐃᐧᓇᐣ - ᐊᐊᐧᔑᔕᐠ ᑲᑭ 
ᑲᓇᐁᐧᐣᑕᑯᓯᐊᐧᐨ ᐁᑲᐧ ᑕᐡ ᐊᐱᐣ ᑲᐸᑭᑎᓇᑲᓄᐊᐧᐨ ᒋᑭᐁᐧᐊᐧᐨ� 

ᐊᑎᐟ ᐅᑫᐧᓂᐊᐧᐣ ᑲᑭᑐᒋᑲᑌᑭᐣ ᒋᐅᒋ ᐃᐧᒋᐦᐊᑲᓄᐊᐧᐨ 
ᑎᐯᐣᒋᑫᐃᐧᓇᐣ ᒣᑲᐧᐨ 2022-2023:

• ᐊᓂᔑᓂᓂᐊᐧᑎᓯᐃᐧᐣ ᑲᑭᐁᐧ ᓇᓯᑭᑲᑌᐠ: ᒋᐅᒋ ᐃᐧᒋᒋᑲᑌᑭᐣ 
ᑎᐯᐣᒋᑫᐃᐧᓇᐣ ᒋᐃᔕᐊᐧᐨ ᐸᑲᐧᓂᑲᒥᑯᐃᐧ ᑐᑕᒧᐃᐧᓇᐣ ᒥᓇ 
ᐊᓂᔑᓂᓂᐃᐧ ᐃᔑᒋᑫᐃᐧᓇᐣ ᑲᑕᔑ ᑐᒋᑲᑌᑭᐣ

• ᑲᐅᒋ ᐃᐧᒋᐦᐊᑲᓄᐊᐧᐨ ᑫᑯᓇᐣ ᑲᓄᐣᑌᓭᐊᐧᐨ ᑲᐊᐸᒋᑐᐊᐧᐨ 
ᑎᐯᐣᒋᑫᐃᐧᓇᐣ: ᐁᐸᑭᑎᓂᑲᑌᑭᐣ ᒥᒋᒪᐣ ᒥᓇ ᐊᐸᒋᑕᑲᓇᐣ 
ᑎᐯᐣᒋᑫᐃᐧᓇᐣ ᑲᔑ ᑕᑲᐧᑭᐣ ᒋᑕᔑ ᑲᓇᐁᐧᓂᒥᑯᐊᐧᐨ 
ᐅᓂᑭᐦᐃᑯᐊᐧᐣ ᐊᐊᐧᔑᔕᐠ

• ᐁᐅᒋ ᐸᑲᐧᐦᐊᐱᑭᓂᑲᓂᐊᐧᐠ ᑲᔑ ᓄᐣᑌᓭᐊᐧᐨ: ᑲᑕᑎᐸᐦᐃᑲᑌᑭᐣ 
ᒪᐡᑭᑭᐃᐧ ᒣᑎᓂᑫᐃᐧᓇᐣ ᐁᑲ ᑲᑎᐸᐦᐊᐠ ᒐᐧᕑᑎᐣ ᐱᕑᐃᐣᓯᐳᓫ 
ᓇᐣᑕ ᑯᑕᑭᔭᐣᐠ ᐅᑭᒪᐃᐧᐣ ᑲᐸᑭᑎᓇᐨ ᔓᓂᔭᓇᐣ

• ᐁᐅᒋ ᐃᐧᒋᐦᐊᑲᓄᐊᐧᐨ ᒋᑭ ᑭᐁᐧ ᒥᓄᓭᐊᐧᐸᐣ ᐅᑎᐯᐣᒋᑫᐃᐧᓂᐊᐧ: 
ᐁᐅᒋ ᐃᐧᒋᐦᐊᑲᓄᐊᐧᐨ ᐅᓂᑭᐦᐃᑯᒪᐠ ᒋᑭ ᑲᑫᐧ ᑭᔑᑎᐸᐦᐃᑫᐊᐧᐸᐣ 
ᓇᐣᑕ ᒥᓇ ᑫᑯᓇᐣ ᐊᐧᑲᐦᐃᑲᓂᐃᐧ ᐊᐸᒋᑲᑕᓇᐣ ᑲᓇᐣᑕᐁᐧᐣᑕᒧᐊᐧᐨ

• ᑲᑭᐁᐧ ᓇᓯᑭᑲᑌᑭᐣ ᑕᔑᑫᐃᐧᓇᐣ: ᑲᐸᑭᑎᓇᑲᓄᐊᐧᐨ 
ᐅᑌᓇᐣᐠ ᑲᑕᔑ ᑲᓇᐁᐧᐣᑕᑯᓯᐊᐧᐨ ᐊᐊᐧᔑᔕᐠ ᒋᑭᐁᐧᐡᑲᐊᐧᐨ 
ᐅᑕᔑᑫᐃᐧᓂᐊᐧ, ᒥᐦᐃᒪ ᑫᐊᓄᐣᒋ ᒪᐡᑲᐃᐧᒪᑲᑭᐣ ᑎᐯᐣᒋᑫᐃᐧᓇᐣ 
ᒥᓇ ᐅᑕᓂᔑᓂᓂᐊᐧᑎᓯᐃᐧᓂᐊᐧ

ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᑲᑲᓇᐁᐧᐣᑕᑯᓯᐊᐧᐨ
ᒣᑲᐧᐨ ᒥᑭᓯᐃᐧᓯᑦ 31, 2022, ᓂᑭ ᐊᔭᐊᐧᒥᐣ 517 ᑲᑲᓇᐁᐧᐣᑕᑯᓯᐊᐧᐨ� 
ᒣᑲᐧᐨ ᒥᑭᓯᐃᐧᐱᓯᑦ 31, 2023, ᑭᐊᔭᐊᐧᐠ 530 ᐊᐊᐧᔑᔕᐠ ᒥᓇ 
ᐅᐡᑲᑎᓴᐠ ᑲᑲᓇᐁᐧᐣᑕᑯᓯᐊᐧᐨ� ᑲᓇᓄᑲᑕᒪᐣᐠ ᑎᐯᐣᒋᑫᐃᐧᓇᐣ ᒥᓇ 
ᑲᐅᒋ ᐊᓱᐡᑲᒪᑫᔭᐣᐠ ᐊᐊᐧᔑᔕᐠ ᒋᑭ ᑭᐁᐧ ᐸᑭᑎᓇᑲᓄᐊᐧᐸᐣ, 
ᓂᐸᑯᓭᐣᑕᒥᐣ ᐅᐁᐧ ᐊᐣᑭᑕᓱᐣ ᒋᑭ ᑕᐸᓯᓭᐠ�

ᑕᐣᑐᕑ ᐯ ᑲᑭ ᐅᓇᒋᑲᑌᐠ ᐊᓂᑭᐃᐧᑲᒥᐠ
ᐊᐱ ᑲᑭ ᒥᓂᑯᔭᐠ ᒋᐊᓄᑲᓇᔭᐣᐠ ᐊᓂᔑᓂᓂᐊᐧᐠ 
ᐃᒪ ᑲᐅᒋ ᑎᐯᐣᑕᑯᓯᐊᐧᐨ 30 ᑕᔑᑫᐃᐧᓇᐣ ᑲᐅᒋ 
ᓇᓇᑲᒋᑐᔭᐣᐠ ᐃᒪ ᑲᔑ ᑲᐯᔑᐊᐧᐨ ᑕᐃᐧᓂᐠ ᒥᓇ 
ᐊᐧᑲᐦᐃ ᑕᐣᑐᕑ ᐯ ᒣᑲᐧᐨ ᐅᒋᒥᑭᔑᑲᐃᐧᐱᓯᑦ 2020, 
ᑎᑭᓇᑲᐣ ᐅᐱᒥ ᐅᑕᐱᓇᐣ ᒥᓇ ᐅᑭᑭᓄᐦᐊᒪᐊᐧᐣ 
ᐊᓂᑭᓇᑲᓇᐣ, ᑯᑕᑭᔭᐣ ᒪᓯᓇᐦᐃᑫᐃᐧᑲᒥᑯᐣ 
ᐁᐊᓂ ᐅᓇᒋᑲᑌᑭᐣ, ᒥᓇ ᐁᐅᓇᒋᑲᑌᑭᐣ 
ᑫᔑ ᑲᓇᐁᐧᐣᑕᑯᓯᐊᐧᐨ ᑭᓂᒐᓂᔑᓇᐣ 
ᒥᓇ ᐅᐡᑲᑎᓴᐠ ᑲᑲᓇᐁᐧᐣᑕᑯᓯᐊᐧᐨ� 
ᓂᑲᐱᒥ ᐊᓄᑲᑕᒥᐣ ᒋᑭ ᐊᓂ ᐅᓇᑐᔭᑭᐸᐣ 
ᑫᐱᒥᓂᔕᐦᐃᑲᑌᑭᐣ ᐃᒪ ᑕᐃᐧᓂᐠ 
ᑲᑕᓇᓄᑭᑕᒪᑫᐊᐧᐨ ᒥᓇ ᐃᐡᑯᓂᑲᓂᐠ ᑲᐅᒋ 
ᐱᒥᐃᐧᒋᑲᑌᑭᐣ ᐊᓂᑭᐃᐧᓇᐣ�

ᑯᑯᑦ ᐅᓴᑭᐦᐃᐁᐧᐃᐧᐣ
ᒣᑲᐧᐨ 2022-2023, ᐃᐁᐧ ᒪᒪᐤ ᐅᐱᑭᐦᐊᐊᐧᓱᐃᐧᐣ ᑲᐊᐱᑕᒧᐊᐧᐨ, 
ᑲᐅᒋ ᐊᓄᑲᑕᒧᐊᐧᐨ ᒋᐅᓇᑐᐊᐧᐨ ᐊᓂᐣ ᑫᑭ ᑐᒋᑲᑌᑭᐸᐣ ᐁᑲ 
ᒋᑭ ᐅᑕᐱᓇᑲᓄᐊᐧᐸᐣ ᐊᐊᐧᔑᔕᐠ ᐃᒪ ᐅᑲᐯᔑᐃᐧᓂᐊᐧ ᒥᓇ 
ᑲᔦ ᒋᑭ ᐱᑭᐁᐧᐃᐧᓇᑲᓄᐊᐧᐸᐣ, ᐊᒥ ᑲᑭᔑ ᑭᑫᐣᒋᑲᑌᑭᐸᐣ ᐃᐧᒋ 
ᐊᓂᔑᓂᓂᑲᐣᐠ ᒋᑭᔑ ᑲᓇᐁᐧᓂᒪᑲᓄᐊᐧᐸᐣ� ᐁᐊᑲᓭᐣᑕᑲᐧᐠ ᑫᑯᐣ, 
ᔕᑯᐨ ᐁᑭᒋᓀᐣᑕᑲᐧᐠ ᑲᔑ ᐱᒋᓂᐡᑲᓂᐊᐧᐠ ᑲᑭᑐᑕᒪᐣᐠ ᐁᑭ 
ᐅᔑᓂᑲᑕᒪᐣᐠ ᐊᐊᐧᔑᔕᐠ ᑲᑕᔑ ᑲᓇᐁᐧᐣᑕᑯᓯᐊᐧᐨ ᑲᑭ ᐃᑭᑐᐊᐧᐨ 
ᓂᑭᒋᔭᐦᐊᒥᓇᐣ� “ᑯᑯᑦ ᐅᓴᑭᐦᐃᐁᐧᐃᐧᐣ” ᒥᓇᐧᔑᐣ ᐅᐁᐧ ᑭᒋᔭᐦᐊᐠ 
ᑲᑭᔑ ᐅᓀᐣᑕᒧᐊᐧᐨ ᒋᔑᓂᑲᑌᓂᐠ ᐊᓂᐡ ᐊᒥᐦᐃᐁᐧᓂ ᐁᔑ 
ᓇᐣᑕᐁᐧᐣᑕᑲᐧᓂᐠ ᐅᐡᑲᑎᐡ ᒋᔑ ᒥᑫᐧᐣᑕᐠ ᒣᑲᐧᐨ ᐁᑲᓇᐁᐧᐣᑕᑯᓯᐨ� 

ᑭᒋᔭᐦᐊᐠ ᐅᑭ ᐊᓂᒧᑕᓇᐊᐧᐨ ᐁᓇᑯᑕᒪᐊᐧᐊᐧᐨ ᐁᓴᑭᐦᐊᐊᐧᐨ ᐅᓯᓯᐊᐧᐣ, 
ᐅᑕᓂᑯᑕᐸᓂᐊᐧᐣ, ᒥᓇ ᐱᑯ ᑯᑕᑭᔭᐣ ᐊᐊᐧᔑᔕᐠ ᐃᒪ ᑕᔑᑫᐃᐧᓂᐠ 
ᑲᔭᓂᐨ� ᑲᑭᓇ ᑭᑭᐁᐧ ᒥᑲᐃᐧᐊᐧᐠ ᐅᑯᒧᐊᐧᐣ ᐅᒋ - ᐁᑕᑯᓂᑯᐊᐧᐨ, 
ᐁᒣᒣᐦᐃᑯᐊᐧᐨ ᒣᑲᐧᐨ ᑲᒪᒉᐣᑕᒧᐊᐧᐨ, ᐁᐱᓯᐣᑕᐊᐊᐧᐨ, ᐁᓂᑲᒧᓂᐨ 
ᒥᓇ ᐁᑕᑎᐸᒋᒧᓂᐨ, ᐁᐊᔭᒥᒋᑫᑕᒪᑯᐊᐧᐨ ᒥᓇ ᐁᓴᑭᐦᐃᑯᐊᐧᐨ ᐁᑲ 
ᑫᔑ ᒪᒉᐣᑕᒧᓂᐨ� ᐃᐁᐧ ᑲᐅᒋ ᒪᐡᑲᐃᐧᑲᐸᐃᐧᒪᑲᑭᐸᐣ ᐃᒪ ᑲᑕᔑ 

“ᑯᑯᑦ ᐅᓴᑭᐦᐃᐁᐧᐃᐧᐣ ᐃᔑ ᑭᑭᓇᐊᐧᒋᒋᑫᒪᑲᐣ 
ᐱᑯ ᐊᐊᐧᓀᓂ ᐊᐊᐧᔑᐡ ᑲᑭᔑᐊᐧᓄᐣᑕᐊᐧᐨ: ᑌᐯᐧ 
ᑭᔑᐊᐧᑎᓯᐃᐧᓂᐠ, ᑲᑯᐸᑌᓂᒪᐨ, ᑲᑭᒋᓀᓂᒪᐨ, 
ᒪᐡᑲᐃᐧᓯᐃᐧᐣ ᑫᐃᐧᐣ ᒋᑭ ᑲᐡᑭᑐᐨ ᒋᓴᑭᐦᐃᐁᐧᐨ. 
ᐊᐊᐧᔑᔕᐠ ᑲᐃᐧᐣ ᐅᐃᐧ ᓇᑲᑕᓯᐣ ᑲᐯᔑᐃᐧᐣ ᑕᐱᓇᑲ 
ᐅᒥᑫᐧᐣᑕᐣ ᑯᑯᑦ ᐅᓴᑭᐦᐃᐁᐧᐃᐧᐣ.”

ᑲᓇᐁᐧᓂᒪᑲᓄᐊᐧᐨ ᐊᐊᐧᔑᔕᐠ ᐃᒪ ᑯᑯᑦ 
ᐅᓴᑭᐦᐃᐁᐧᐃᐧᐣ - ᐁᒥᓄᑕᐱᓇᑲᓄᐨ 
ᐊᐊᐧᔑᐡ, ᐁᑲ ᒪᒋᑐᑕᐱᓇᑲᓄᐊᐧᐨ ᒥᓇ 
ᐁᑲ ᑲᔦ ᓇᓀᐯᐃᐧᓱᐃᐧᐣ ᐁᐦᐊᔭᒪᑲᐠ� 
ᐅᐁᐧ ᑫᔑ ᐸᒥᐦᐊᐊᐧᓱᔭᐠ ᑭᓂᒐᓂᔑᓇᐣ 
ᒣᑲᐧᐨ ᑲᑲᓇᐁᐧᐣᑕᑯᓯᐊᐧᐨ ᐊᒥᐦᐃᐁᒪ 
ᑫᐅᒋ ᐁᐧᐣᒋᓭᓂᐠ ᐊᐸᐣ ᐊᓂ ᑭᐁᐧ 
ᐸᑭᑎᓇᑲᓄᐊᐧᐨ ᒋᑭᐁᐧᐊᐧᐨ�

ᒧᓯᐡ ᒪᐊᐧᑭᓯᐠ ᑲᑭ ᐃᓇᑲᓄᐨ, ᑭᒋᔭᐦᐊ 
ᐊᑎᑯᓴᑲᐦᐃᑲᓂᐠ ᑲᑭ ᐅᐣᒋ ᑎᐯᐣᑕᑯᓯᐨ, 
ᒣᑲᐧᐨ ᑲᑭ ᐊᓂᒧᑕᐠ ᐃᔑᓇᒧᐃᐧᐣ ᑲᑭᓇ 
ᐊᐊᐧᔑᔑᐃᐧᑲᒥᑯᐣ ᑲᔑᔭᑭᐣ ᑭᐃᑭᑐ: 

6



ᐅᑲᓇᐁᐧᓂᒪᐊᐧᓱᐃᐧ ᓇᓇᑯᒧᐁᐧᐃᐧᐣ 
ᑲᑭᓇ ᐁᔑ ᐯᔑᑯᐨ ᐊᐊᐧᔑᐡ ᓇᐣᑕᐁᐧᐣᑕᑲᐧᓂ ᒋᐊᔭᐨ 
ᐊᐣᑎ ᑫᑭᔑ ᑲᐯᔑᐸᐣ� ᑎᑭᓇᑲᐣ ᐅᐱᒪᑲᓄᑲᑕᐣ 
ᑯᑕᑭᔭᐣ ᑲᐯᔑᐃᐧᓇᐣ ᐊᐊᐧᔑᔕᐠ ᑫᔑ ᑲᓇᐁᐧᐣᑕᑯᓯᐊᐧᐨ 
ᐃᒪ ᐃᐡᑯᓂᑲᓂᐠ ᒥᓇ ᑕᐃᐧᓂᐠ ᑫᔭᑭᐣ ᑲᐯᔑᐃᐧᓇᐣ, 
ᑎᑭᓇᑲᓂᑲᒥᑯᐣ ᒥᓇ ᐅᐡᑲᑎᓴᐠ ᑲᑕᔑ ᑲᓇᐁᐧᐣᑕᑯᓯᐊᐧᐨ� 
ᐁᑲᐧ ᐃᐁᐧ ᐁᐃᐧ ᐊᐧᐸᐣᑕᐦᐃᐁᐧᔭᐣᐠ ᓂᓇᓇᑯᒧᐃᐧᓂᓇᐣ 
ᐃᑫᐧᓂᐊᐧᐠ ᒣᑲᐧᐨ ᑲᑲᓇᐁᐧᓂᒪᐊᐧᓱᑕᒪᑫᐊᐧᐨ ᑲᑭ 
ᐸᑭᑎᓇᒧᐊᐧᐨ ᐅᑲᐯᔑᐃᐧᓂᐊᐧ ᑫᔑ ᑲᓇᐁᐧᐣᑕᑯᓯᐊᐧᐨ 
ᑭᓂᒐᓂᔑᓇᐣ, ᑕᑯ ᑲᔦ ᐃᑫᐧᓂᐊᐧᐠ ᐅᑲᓇᐁᐧᓂᒪᐊᐧᓱᐠ 
ᑎᑭᓇᑲᓂᑲᒥᑯᐠ ᑲᑲᐯᔑᐊᐧᐨ, ᓂᑭ ᓇᓇᑯᒧᐃᐧᓂᑫᒥᐣ 
ᐅᑲᓇᐁᐧᓂᒪᐊᐧᓱᐃᐧ ᓇᓇᑯᒧᐃᐧ ᐱᓯᑦ ᒣᑲᐧᐨ ᒥᑭᓯᐃᐧᐱᓯᑦ 
2023� 

ᑲᑭ ᐱᒪᑭᓯᐨ ᐱᓯᑦ, 
ᑎᐸᒋᒧᐃᐧᓇᐣ ᒋᑭ 
ᐃᐧᐣᑕᒪᑫᒥᐣ ᐃᑫᐧᓂᐊᐧᐠ ᐅᒋ 
ᑲᑲᓇᐁᐧᓂᒪᐊᐧᓱᑕᒪᑫᐊᐧᐨ, 
ᐁᑭ ᐅᒋ ᓇᑯᑐᔭᐣᐠ 
ᑲᑭᔑ ᓇᑭᐡᑲᒧᐊᐧᐨ 
ᒣᑲᐧᐨ ᑲᑲᓇᐁᐧᓂᒪᐊᐧᐨ 
ᑭᓂᒐᓂᔑᓇᐣ� ᐊᒥᑕᐡ ᑲᑭ 
ᐊᓂᔑ ᑭᔑᒋᑲᑌᐠ ᑲᑭᓇ 
ᐊᐃᐧᔭᐠ ᑫᒋᐊᐧᐠ ᒥᓇ ᑲᔦ 
ᐃᒪ ᐱᐊᐧᐱᑯᐠ ᐁᑭ ᐅᒋ 
ᒪᒪᐃᐧᐡᑲᐊᐧᐨ ᓂᑲᒧᐃᐧᓂᐠ, 
ᐊᐧᐃᐧᔭᔑ ᑐᑕᒧᐃᐧᓇᐣ 
ᒥᓇ ᐁᑭ ᓇᑯᑕᒪᐊᐧᔭᐠ ᑲᑭ 
ᑲᓇᐁᐧᓂᒪᐊᐧᓱᑕᒪᑫᐊᐧᐨ� 
ᒥᓇ ᑲᔦ ᓂᑭ ᒥᓇᒥᐣ 
ᑎᑭᓇᑲᐣ ᓂᐸᑲᐣ� 

ᐅᑲᓇᐁᐧᓂᒪᐊᐧᓱᐠ ᒥᓇ ᑲᑲᓇᐁᐧᓂᒪᐊᐧᐨ ᐊᒋᓇ ᐊᐊᐧᔑᔕᐣ 
ᑲᐱᐣᑎᑫᓭᓂᐨ ᓇᓇᐣᑐᐠ ᑲᐃᓇᑭᓱᐊᐧᐨ - ᐅᑭᒧᒪᐠ 
ᐅᒥᔓᒥᒪᐠ, ᐅᑐᓯᓯᒪᐠ, ᐅᑯᒥᓱᒪᐠ, ᐃᓇᐁᐧᒪᑲᓇᐠ, ᐯᔓᐣᐠᐨ 
ᑲᐅᒋ ᐃᐧᒋᔭᒪᑲᓄᐊᐧᐨ - ᒥᓇ ᐁᑭ ᐅᒋ ᐃᐧᒋᑕᐧᐊᐧᐨ ᒣᑲᐧᐨ 
ᐅᓂᑭᐦᐃᑯᒪᐣ ᐃᐧᒋᐦᐃᑯᐃᐧᐣ ᑲᓇᐣᑕᐁᐧᐣᑕᒧᓂᐨ� ᐅᑫᐧᓂᐊᐧᐠ 
ᐊᓂᔑᓂᓂᐊᐧᐨ ᐃᓯᓭᓂ ᑫᐃᐧᓇᐊᐧ ᒋᓇᓇᑯᒪᑲᓄᐊᐧᐨ 
ᐊᓂᐡ ᐅᑭᒋ ᐃᐧᒋᐦᐊᐊᐧᐣ ᑎᐯᐣᒋᑫᐃᐧᓇᐣ ᒋᑭ ᒥᓯᐁᐧᔭᓂᐠ 
ᐅᑎᐯᐣᒋᑫᐃᐧᓂᐊᐧ�

ᑲᐅᔕᐃᐧᐡᑲᐧᐱᓯᓇᓂᐊᐧᐠ ᑭᔑᑲ
ᒣᑲᐧᐨ ᐅᐱᒪᐦᐊᒧᐃᐧᐱᓯᑦ 2022, ᑭᑐᒋᑲᑌ 
ᑲᐅᔕᐃᐧᐡᑲᐧᐱᓯᓇᓂᐊᐧᐠ ᑭᔑᑲ, ᐁᑭ ᐅᒋ ᐃᐧᒋᓇᓇᑯᒪᔭᐣᐠ 
ᑕᔑᑫᐃᐧᐣ ᑲᐸᒥᓇᐊᐧᐨ ᑎᐯᐣᒋᑫᐃᐧᓇᐣ ᒥᓇ ᐁᑭ ᐅᒋ 
ᐃᐧᐣᑕᒪᑫᔭᐣᐠ ᐃᐧᒋᐦᐃᐁᐧᐃᐧᐣ ᐁᑕᑲᐧᐟ ᒥᓇ ᐁᑲ ᐊᐃᐧᔭ 
ᒋᐯᔑᑯ ᑕᔑᐃᐧᑐᐨ� ᑲᐅᔕᐃᐧᐡᑲᐧᐱᓯᓇᓂᐊᐧᐠ ᑭᔑᑲ 
ᓂᑭᒋᓀᐣᑕᒥᐣ ᐅᒪ ᐱᒧᒋᑫᐃᐧᓂᐠ� ᐁᐅᒋ ᐊᐧᐸᐣᑕᐦᐊᔭᐣᐠ 
ᑭᑕᔑᑫᐃᐧᓂᓇᐣ ᐁᐸᑭᑎᓂᑎᓱᔭᐣᐠ ᒋᐃᐧᒋᐦᐊᔭᐣᐠ 
ᑭᓂᒐᓂᔑᓇᐣ, ᐅᐡᑲᑎᓴᐠ ᒥᓇ ᑎᐯᐣᒋᑫᐃᐧᓇᐣ� ᐃᐁᐧ 
ᑲᐱᒥᓂᔕᐦᐊᒪᐣᐠ, ᒪᒪᐤ ᐅᐱᑭᐦᐊᐊᐧᓱᐃᐧᐣ, ᑲᐃᐧᓂᓂᑯ 
ᑎᑭᓇᑲᐣ ᐊᓂᑭᓇᑲᓇᐠ ᐁᐦᑕ� ᐱᑯ ᑲᑭᓇ ᐊᐃᐧᔭᐠ 
ᑫᐃᐧᓇᐊᐧ ᒋᐃᐧᒋᐦᐃᑎᔭᐠ ᒋᐅᑦᐱᑭᐦᐊᔭᐠ ᑭᓂᒐᓂᔑᓇᐣ� 

ᒣᑲᐧᐨ 2022-2023, ᑭᑭᒋ ᐃᐧᒋᑕᐧᐊᐠ ᑭᑎᐡᑯᓄᐃᐧᑲᒥᑯᓇᐣ 
ᒋᐅᒋ ᐃᐧᐣᑕᒪᑫᐊᐧᐨ ᐁᐃᐧ ᐃᐧᒋᐦᐊᔭᐣᐠ ᑭᓂᒐᓂᔑᓇᐣ, ᒥᓇ 
ᑲᔦ ᐊᐣᑎ ᑫᐅᐣᑎᓇᒧᐊᐧᐨ ᐃᐧᒋᐦᐃᑯᐃᐧᐣ ᓇᐣᑕᐁᐧᐣᑕᒧᐊᐧᐨ� 
ᓂᑭ ᐊᔭᑭᓀᓂᔕᐦᐊᒥᐣ ᑲᐅᔕᐃᐧᐡᑲᐧᑭᐣ ᑫᑯᓇᐣ ᑐᑲᐣ 
ᐱᑕᐁᐧᐡᑭᑲᓇᐠ, ᐊᑐᑎᓇᐣ, ᒪᓯᓇᐦᐃᑲᓇᑎᑯᐣ ᒥᓇ ᒥᔑᐣ 
ᑫᑯᓇᐣ ᐃᒪ 25 ᐊᓂᔑᓂᓂᐃᐧ ᐃᐡᑯᓄᐃᐧᑲᒥᑯᐣ ᑲᔑ 
ᑕᑲᐧᑭᐣ� ᒥᓇ ᑲᔦ ᑲᑭ ᑐᑕᒪᐣᐠ ᐁᑭ ᐃᓇᔭᐣᐠ ᐅᑎᐢᑯᓂᐠ 
ᒋᐃᐧᐣᑕᒧᐊᐧᐨ ᑫᑯᓀᐣ ᑲᐅᒋ ᐅᔕᐃᐧᐡᑲᐧᐱᓱᐊᐧᐨ ᒥᓇ ᑲᔦ 
ᐅᒪᓯᓇᑭᓱᐃᐧᓂᐊᐧ ᒋᐸᑭᑎᓇᒧᐊᐧᐨ ᑲᐅᔕᐃᐧᐡᑲᐧᐱᓱᐊᐧᐨ� 
ᑲᔦ ᑕᐡ, ᓂᑭ ᐸᑭᑎᓇᒥᐣ ᐊᐸᒋᑕᑲᓇᐣ ᑫᐅᒋ 
ᑭᑭᓄᐦᐊᒪᑫᐊᐧᐨ ᐃᐡᑯᓄᐃᐧᑲᒥᑯᐣ ᒥᓇ ᐅᑎᐡᑯᓂᐦᐃᐁᐧᐠ 
ᒥᓇ ᓂᐃᐧᐣ ᑭᑭᓄᐦᐊᒪᑫᐃᐧᓇᐣ ᑲᑕᓱ ᐸᐱᐦᑭᔑ 
ᑕᓱᐱᐳᓀᐊᐧᐨ ᒪᓯᓇᑌᓯᒋᑲᓇᐣ ᒋᐅᒋ ᑭᑭᓄᐦᐊᒪᐊᐧᐊᐨ 
ᑐᑲᐣ ᑫᔑ ᓇᒋᐸᐦᐃᐁᐧᐊᐧᐨ, ᑲᒥᓇᐧᔑᐠ ᐊᐃᐧᔭ ᑲᓴᒥᓇᑲᓄᐨ, 
ᒥᓇ ᐱᑯ ᑫᔑ ᒥᓄᔭᒪᑲᐠ ᑕᔑᑫᐃᐧᐣ�

ᑲᐅᔕᐃᐧᐡᑲᐧᐱᓱᓇᓂᐊᐧᐠ ᑭᔑᑲ 
ᐅᒪᓯᓂᐱᐦᐃᑫᐃᐧᓂᐊᐧ ᐅᐡᑲᑎᓴᐠ ᐃᒪ 

ᑕᔑᑫᐃᐧᓂᐠ

ᐅᐡᑲᑎᓴᐠ ᑭᑕᔑᑫᐃᐧᓂᓇᐣ ᑲᐅᐣᒋ ᑎᐯᐣᑕᑯᓯᐊᐧᐨ 
ᐊᐧᐸᐣᑕᐦᐃᐁᐧᐊᐧᐠ ᐁᐃᐧᒋᑲᐸᐃᐧᑕᒧᐊᐧᐨ ᐃᐁᐧ 

ᑲᐅᔕᐃᐧᐡᑲᐧᐱᓱᓇᓂᐊᐧᐠ ᑭᔑᑲ

ᐅᐡᑲᑎᓴᐠ ᑭᑕᔑᑫᐃᐧᓂᓇᐣ ᑲᐅᐣᒋ ᑎᐯᐣᑕᑯᓯᐊᐧᐨ 
ᐊᐧᐸᐣᑕᐦᐃᐁᐧᐊᐧᐠ ᐁᐃᐧᒋᑲᐸᐃᐧᑕᒧᐊᐧᐨ ᐃᐁᐧ 

ᑲᐅᔕᐃᐧᐡᑲᐧᐱᓱᓇᓂᐊᐧᐠ ᑭᔑᑲ

ᑲᐅᔕᐃᐧᐡᑲᐧᐱᓱᓇᓂᐊᐧᐠ ᑭᔑᑲ ᐅᒪᓯᓂᐱᐦᐃᑫᐃᐧᓂᐊᐧ 
ᐅᐡᑲᑎᓴᐠ ᐃᒪ ᑕᔑᑫᐃᐧᓂᐠ

ᓂᑲᐣ ᐃᓇᐱᐣ 
ᑲᐊᓂ ᑭᔑᑭᐊᐧᐨ ᐅᐡᑲᑎᓴᐠ ᒪᐊᐧᐨ ᐅᑭᒋᓀᐣᑕᓇᐊᐧ ᑲᐊᓄᑲᑕᒧᐊᐧᐨ ᑎᑭᓇᑲᐣ� 
ᑲᐊᓂ ᒪᑕᑭᑌᐠ 2022-2023, ᓂᑭ ᒪᒋᑐᒥᓇᐸᐣ ᓂᑲᐣ ᐃᓇᐱᐣ, ᑲᐃᑭᑐᒪᑲᐠ “ᓂᑲᐣ 
ᐁᐃᓇᐱᓇᓂᐊᐧᐠ” ᑲᐊᓂᔑᓇᐯᒧᓇᓂᐊᐧᐠ� ᐅᐁᐧ ᐅᐡᑭ ᐃᐧᒋᐦᐃᐁᐧᐃᐧᐣ ᐸᑭᑎᓂᑲᑌ 
ᐊᓂᔑᓂᓂ ᑲᔑᐱᒪᑎᓯᐨ ᒋᔑ ᑭᑭᓄᐦᐊᒪᐊᐧᑲᓄᐊᐧᐨ ᐅᐡᑲᑎᓴᐠ ᑲᐊᓂ ᑭᔑᑭᐊᐧᐨ 
ᑲᑲᓇᐁᐧᐣᑕᑯᓯᐊᐧᐨ ᒥᓇ ᑲᔦ ᐅᐡᑲᑎᓯᓴᐠ ᑲᑭᐱᑲᓇᐁᐧᐣᑕᑯᓯᐊᐧᐸᐣ (ᑲᑕᓱᐱᐳᓀᐊᐧᐨ 18-
25) ᐃᒪ 30 ᑕᔑᑫᐃᐧᓇᐣ ᑲᐅᒋ ᑎᐯᐣᑕᑯᓯᐊᐧᐨ ᑎᑭᓇᑲᐣ ᑲᐅᒋ ᓇᓇᑲᒋᑐᒋᐣ� 

ᐊᐱ ᐅᑭᒪᐃᐧᐣ ᑲᑭ ᐸᑭᑎᓇᐨ ᔓᓂᔭᓇᐣ ᑫᐊᐸᒋᐦᐊᑲᓄᐨ ᐅᐡᑲᑎᓴᐠ ᑲᐊᓂ ᑭᔑᑭᐊᐧᐨ 
ᑲᑲᓇᐁᐧᐣᑕᑯᓯᐊᐧᐨ ᒣᔐᐧᐨ ᓂᑭᐱᓯᑦ 1, 2022, ᓂᑭ ᐅᓇᑐᒥᓇᐸᐣ ᓂᑲᐣ ᐃᓇᐱᐣ� ᒥᓇᐊᐧ 
ᑕᐡ ᑲᐊᓂ ᐊᐦᑭᐊᐧᐠ, ᐅᐣᑌᕑᐃᔪ ᐅᑭᒪᐃᐧᐣ ᑭᐃᑭᑐ ᒋᐸᑭᑎᓇᐨ ᔓᓂᔭᓇᐣ ᐁᐃᐧ ᐃᐧᒋᐦᐊᐨ 
ᐅᐡᑲᑎᓴᐣ ᐅᐁᐧ ᑐᑲᐣ ᑲᑭ ᒪᒋᑐᔭᐣᑭᐸᐣ, ᐅᒋ ᒪᒋ ᓂᑭᐱᓯᑦ 1, 2023� ᑎᑭᓇᑲᐣ ᐅᑭ 
ᒪᒪᐃᐧᓇᓇᐣ ᓂᔑᐣ ᐃᐧᒋᐦᐃᑕᐁᐧᐃᐧᓇᐣ ᒋᐃᓇᑌᐠ ᐊᓂᔑᓂᓂ ᑲᔑ ᐱᒥ ᑭᑭᓄᐦᐊᒪᐊᐧᐨ 
ᐅᑐᐡᑲᑎᓯᒥᐊᐧᐣ ᑲᐊᓂ ᑭᔑᑭᓂᐨ ᐃᒪ ᑎᑭᓇᑲᐣ� 

ᐁᒪᐧᔦ ᑭᔑᐱᓭᐠ 2022-2023, ᓂᑭ ᐅᑕᐱᓇᒥᓇᐣ ᑲᐱ ᐱᒋᓂᔕᐧᐦᐃᑲᑌᓂᐠ ᐅᐃᐧᓱᐃᐧᓂᐊᐧ 

ᐃᒪ ᓂᑲᐣ ᐃᓇᐱᐣ ᒋᔑ ᐃᐧᒋᐦᐊᑲᓄᐊᐧᐨ� ᐁᑲᐧ ᑕᐡ ᐊᐱ ᑲᑭ ᒪᒋᒋᑲᑌᐠ, ᓂᐱᐃᐧᑕᓄᑭᒪᒥᐣ 
ᑯᑕᑭᔭᐠ ᐊᐊᐧᔑᔑᐃᐧ ᐸᒥᐦᐊᐃᐧ ᐊᓄᑭᓇᑲᓇᐠ ᒥᓇ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ 
ᐅᑕᓄᑭᑕᒪᑫᐠ ᒋᐅᒋ ᒥᓄᓭᓂᐠ ᑲᐊᓂᔑ ᐊᐣᒋᐡᑲᐊᐧᐨ ᒋᑭ ᑲᐡᑭᑐᐊᐧᐸᐣ ᒋᐯᔑᑯ 
ᐱᒪᒋᐦᐃᑎᓱᐊᐧᐨ ᒥᓇ ᒋᐊᓂ ᑭᔑᑭᐊᐧᐨ ᑭᑐᐡᑲᑎᓯᒥᓇᐣ�

ᐃᒪ ᓂᑲᐣ ᐃᓇᐱᐣ ᒥᓇ ᐃᑫᐧᓂᐊᐧᐣ ᐁᔦᓇᓀᐤ ᑫᑯᓇᐣ ᑲᐅᒋ ᒪᐡᑲᐃᐧᑲᐸᐃᐧᐊᐧᐨ, ᐅᐡᑲᑎᓴᐠ 

ᒥᓇᑲᓄᐊᐧᐠ ᐊᓂᔑᓂᓂᐊᐧᑎᓯᐃᐧ ᐃᐧᒋᐦᐃᑯᐃᐧᐣ, ᒋᒥᓄᐱᒪᑎᓯᐊᐧᐨ ᐅᑭᑭᓄᐦᐊᒪᑯᐃᐧᓂᐊᐧ 
ᐃᒪ ᐊᐸᐣ ᑲᐊᓂ ᑭᔑᑭᐊᐧᐨ� ᐅᐁᐧ ᐃᐧᒋᐦᐃᐁᐧᐃᐧᐣ ᐅᐃᐧᒋᐦᐃᑯᓇᐊᐧ ᐅᐡᑲᑎᓴᐠ ᐊᓂᐣ 
ᑫᑐᑕᒧᐊᐧᐨ ᐃᐧᒋᐦᐃᑯᐃᐧᐣ ᒋᑌᐱᓇᒧᐊᐧᐨ ᑫᓇᐣᑕᐁᐧᐣᑕᒧᐊᐧᐨ ᐃᒪ ᒋᑭᑫᐣᑕᒧᐊᐧᐨ ᑫᑯ 
ᐃᐧᒋᐦᐃᑯᐃᐧᓇᐣ ᐁᔭᓂᑭᐣ ᐅᑕᔑᑫᐃᐧᓂᐊᐧ� ᐃᐁᐧ ᓂᑲᐣ ᐃᓇᐱᐣ ᐱᒧᒋᑫᐃᐧᐣ ᐃᓇᐧᑌ 
ᑭᐡᐱᐣ ᐁᑕ ᐃᐧᐅᑕᐱᓇᐠ ᐃᐁᐧᓂ ᐃᐧᒋᐦᐃᑯᐃᐧᐣ ᒥᓇ ᑲᔦ ᑲᐃᐧᓂᓂᐠ ᑭᔭᑦ ᐅᓇᑯᓂᐃᐧᓀᐠ 
ᑲᐅᒋ ᐃᓇᓴᑲᓄᐨ ᐊᐃᐧᔭ ᓇᐣᑕ ᒥᓇ ᐸᑭᑎᓂᑎᓱᐃᐧᓂᐠ�

ᓂᑲᐣ ᐃᓇᐱᐣ ᒣᑲᐧᐨ ᐱᒪᓄᑲᑌ ᐁᐅᓇᒋᑲᑌᐠ ᐊᓂᐣ ᑫᔑ ᐃᐧᒋᐦᐊᑲᓄᐊᐧᐨ ᐅᐡᑲᑎᓴᐠ 
ᑲᐊᓂ ᑭᔑᑭᐊᐧᐨ, ᑫᔑ ᐃᐧᒋᐦᐊᑲᓄᐊᐧᐨ ᐅᑲᐯᔑᐃᐧᓂᐊᐧ ᐅᐡᑲᑎᓴᐠ ᒥᓇ ᐅᐡᑲᑎᓯᓴᐠ 
ᐃᒪ ᐱᕑᒥᓫᐃᔭᐣ ᐯ, ᐊᐧᓂᓇᐊᐧᑲᐠ, ᒥᓇ ᑕᐣᑐᕑ ᐯ�

ᐃᐁᐧ ᒪᓯᓂᐱᐦᐃᑲᐣ, ᐊᔑᐨ ᑲᔦ ᐅᒪᓯᓂᐱᐦᐃᑲᐣ ᓂᑲᐣ ᐃᓇᐱᐣ ᐱᒧᒋᑫᐃᐧᐣ, ᐊᐧᐃᐧᔦᑲᒪᐠ 
ᐅᐡᑲᑎᐡ ᒣᒣᑫᐧ ᐊᐱᑕᐊᐧᑭᓯᐠ (ᒪᐧᕑᐃᓱ)� ᐊᒥ ᑲᑭ ᐃᑭᑐᐨ ᐃᐁᐧᓂ ᐅᑐᔑᐱᐦᐃᑲᐣ 
ᐁᑭᑭᓇᐊᐧᑕᐸᐣᑕᐦᐃᐁᐧᐨ ᐊᓂᐣ ᐅᐡᑲᑎᐡ ᑫᑭ ᑐᑕᑭᐸᐣ ᐊᐱ ᑲᑭᔑᑭᐊᐧᐨ, ᒧᓱᓴᐣ ᑲᑭ 
ᒪᓯᓂᐱᐦᐊᐧᐨ ᑕᐱᐡᑯᐨ ᒪᐡᑲᐃᐧᓯᐃᐧᐣ ᒥᓇ ᐁᑲ ᐊᐃᐧᔭ ᑲᔕᐃᐧ ᐸᐣᑭᔑᒥᑯᐨ ᑫᑯᓂ�
ᐊᐊᐧᔑᒣ ᐃᐧᑭᑫᐣᑕᒪᐣ ᐃᐧᑭᑫᐣᑕᒪᐣ ᐃᓇᐱᐣ ᒪᒪᐣᑕᐊᐧᐱᑯᐠ neegaaninabin.org

ᓂᑲᐣ ᐃᓇᐱᐣ, ᑲᐃᑭᑐᒪᑲᐠ “ᑫᑯᐣ ᑲᐱᒋᑲᑌᐠ” ᐊᓂᔑᓂᓂᒧᐃᐧᓂᐠ ᓀᑫ, ᐊᓂᔑᓂᓂ 
ᑫᐃᐧᒋᐦᐃᑯᐨ, ᒥᓯᐁᐧ ᑲᐅᒋ ᑲᓇᐊᐧᐸᐣᒋᑲᑌᐠ ᑲᐃᐧᒋᑲᐸᐃᐧᑕᐊᐧᑲᓄᐊᐧᐨ ᐅᐡᑲᑎᓴᐠ ᑲᐊᓂ 
ᑭᔑᑭᐊᐧᐨ ᐃᒪ ᑲᐅᒋ ᑲᓇᐁᐧᐣᑕᑯᓯᐊᐧᐨ (ᐊᑯᓇᐠ 26) ᐃᒪ ᑎᑭᓇᑲᐣ 30 ᐃᐡᑯᓂᑲᓂᐠ 

ᑲᐅᒋ ᑎᐯᐣᑕᑯᓯᐊᐧᐨ�

ᑫᐅᒋ ᐃᐧᒋᐦᐃᑯᐨ ᐊᐊᐧᔑᐡ ᒥᑭᐁᐧᐃᐧᓇᐣ
ᒣᑲᐧᐨ 2022-2023, ᓂᑭ ᐅᒋ ᐃᐧᑕᓄᑭᒪᒥᐣ ᐯᔑᐠ 
ᐊᐊᐧᔑᔑᐃᐧ ᐱᒧᒋᑫᐃᐧᐣ ᑲᓇᑕ, ᒥᓇ ᑲᔦ ᐃᐁᐧ ᑌᐟ 
& ᓫᐅᕑᐁᑕ ᑫᐅᒋ ᐃᐧᒋᐦᐃᑯᐨ ᐊᐊᐧᔑᐡ ᐱᒧᒋᑫᐃᐧᐣ 
ᒋᒥᓇᑲᓄᐊᐧᐨ “ᑫᐅᒋ ᐃᐧᒋᐦᐃᑯᐨ ᐊᐊᐧᔑᐡ ᒥᑭᐁᐧᐃᐧᐣ” 
ᐁᑭ ᒥᓇᑲᓄᐊᐧᐨ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᒣᑲᐧᐨ ᑲᐱᒥ 
ᐊᓂᒥᐃᐧᑐᐊᐧᐨ� ᐅᑫᐧᓂᐊᐧᐣ ᒥᑭᐁᐧᐃᐧᓇᐣ ᐊᔭᐊᐧᐣ ᐊᐸᒋᑕᑲᓇᐣ 
ᑫᐅᒋ ᐃᐧᒋᐦᐃᑯᐨ ᐊᐊᐧᔑᐡ ᒥᓇ ᐅᐡᑲᑎᓴᐡ ᒋᒥᓄᐱᒪᑎᓯᐨ� 
107 ᒥᑭᐁᐧᐃᐧᓇᐣ ᓂᑭ ᐸᑭᑎᓇᒥᐣ, ᐁᑭᔑ ᐸᐱᐦᑭᔑᓇᒪᐣᐠ 
ᑲᑕᓱᐱᐳᓀᐊᐧᐨ (3-5, 6-12, 12-18)� ᒥᓇᐊᐧ ᐊᐦᑭᐊᐧᐠ, 
ᓂᑲᐱᒥ ᐃᐧᑕᓄᑭᒪᒥᐣ ᒥᓇ ᐊᐊᐧᔑᒣ ᑭᔭᐸᐨ ᓂᐸᑭᑎᓇᒥᐣ 
ᒥᑭᐁᐧᐃᐧᓇᐣ ᒥᓂᑯᐠ ᑲᑭ ᐸᑭᑎᓇᒪᐣᐠ�  

ᑭᑭᓄᐦᐊᒪᑫᐃᐧᐣ
ᒣᑲᐧᐨ 2022-2023, ᑲᑭᑭᓄᐦᐊᒪᑫᐊᐧᐨ ᐅᑭ ᑐᑕᓇᐊᐧ ᐊᐊᐧᔑᒣ 
540 ᑭᑭᓄᐦᐊᒪᑫᐃᐧ ᑭᔑᑲᐊᐧᐣ ᐁᑭ ᑭᑭᓄᐦᐊᒪᐊᐧᐊᐧᐨ 1,800 
ᐊᐃᐧᔭᐣ, ᑕᑯ ᑲᔦ ᐊᓂᑭᓇᑲᓇᐠ, ᐅᑲᓇᐁᐧᓂᒪᐊᐧᓱᐠ, ᒥᓇ 
ᑲᐅᒋ ᐃᐧᑕᓄᑭᒥᑯᔭᐣᐠ� ᐃᐁᐧ ᒪᐊᐧᐨ ᑲᑭᑭᓄᐦᐊᒪᑫᔭᐣᐠ ᐊᓂᐣ 
ᑫᔑ ᐃᐧᒋᐦᐊᑲᓄᐨ ᐊᐃᐧᔭ ᐁᑲ ᒋᐅᑕᐱᓇᐣᐠ ᐅᐱᒪᑎᓯᐃᐧᐣ 
ᐃᑫᐧᓂᐊᐧᐠ ᑲᑭ ᐃᐧᑕᓄᑭᒪᔭᐣᐠ SafeTALK, ASIST 
ᒥᓇ ASK, ᑕᑯ ᑲᔦ ᐊᐊᐧᔑᔕᐠ ᒪᒥᑎᓀᐣᒋᑲᓇᐱᓀᐃᐧᐣ, 
ᐊᓂᔑᓂᓂᐊᐧᑎᓯᐃᐧᐣ, ᐊᓂᔑᓂᓂᐃᐧᑭᔑᐁᐧᐃᐧᐣ ᒥᓇ 
ᐊᔓᓯᐃᐧᐣ ᐊᒋᑫᐃᐧᐣ ᐃᒪ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ�

ᑲᐸᑭᑌᒋᐦᐊᐧᑲᓄᐨ ᑐᐦᐊᓀᐡ 
ᑎᑭᓇᑲᐣ ᑕᓯᐊᐦᑭ ᑲᔓᓂᔭᑫᑕᒪᑫᐨ ᑲᐸᑭᑌᒋᐦᐊᐊᐧᑲᓄᐨ 
ᑐᐦᐊᓀᐡ ᑭᑐᒋᑲᑌ ᒣᑲᐧᐨ ᐊᐧᑌᐸᑲᐃᐧᐱᓯᑦ 23 ᐃᒪ 
ᐊᐧᓂᓇᐊᐧᑲᐠ, ᐊᐊᐧᔑᒣ $20, 500 ᐁᑭ ᐅᒋ ᔓᓂᔭᑫᑕᒪᑫᐊᐧᐨ 
ᐃᒪ ᒪᒪᐤ ᐅᐡᑭ ᐱᒪᒋᐦᐅᐃᐧᐣ ᓴᑭᑌᐃᐧ ᐃᐧᒋᐦᐃᐁᐧᐃᐧ ᔓᓂᔭ� 
ᓂᐃᐧ ᓇᓇᑯᒪᒥᐣ ᑲᑭᓇ ᐊᐃᐧᔭᐠ ᑲᑭ ᐃᐧᒋᑕᐧᐊᐧᐨ ᑲᑭ 
ᒥᓀᐧᐣᑕᑲᐧᐠ ᑲᑭ ᐸᑭᑎᑌᒋᐦᐊᐧᑲᓄᐨ ᑐᐦᐊᓀᐡ ᒥᓇ ᐃᑫᐧᓂᐊᐧᐠ 
ᑲᑭ ᐅᒋ ᑎᐸᐦᐃᑫᑕᒪᑯᔭᐠ ᒋᑭ ᒥᓄᓭᐠ ᐅᐁᐧ ᑐᑕᒧᐃᐧᐣ� 

ᑲᓇᓯᑭᑲᑌᑭᐣ ᑕᔑᑫᐃᐧᓇᐣ
ᐊᐸᐣ ᑲᑭ ᐃᐡᑲᐧ ᑭᐸᑲᐧᐦᐃᑲᓂᐊᐧᐠ ᑲᑭᑭᒋ ᐊᑯᓯᓇᓂᐊᐧᐠ, 
ᓂᑲ ᐊᓂ ᓇᓯᑲᒥᓇᐣ ᑕᔑᑫᐃᐧᓇᐣ ᒋᐅᒋ ᓇᓇᐣᑕᐊᐧᐸᒪᔭᐠ 
ᐅᐡᑭ ᐊᓂᑭᓇᑲᓇᐠ ᒥᓇ ᑫᑲᓇᐁᐧᓂᒪᐊᐧᓱᑕᒪᑫᐊᐧᐨ, ᑕᑯ ᑲᔦ 
ᒋᑎᐸᒋᒧᔭᐣᐠ ᐅᐁᐧ ᓂᐃᐧᒋᐦᐃᐁᐧᐃᐧᓇᐣ� ᓄᑯᑦ ᑲᐊᐦᑭᐊᐧᐠ 
ᓇᐱᐨ ᑭᐊᔭᓄᒋᓇᓂᐊᐧᐣ ᐁᑭ ᓇᑭᐡᑲᑌᑭᐣ ᑕᔑᑫᐃᐧᓇᐣ� 
ᐃᑫᐧᓂᐊᐧᐠ ᐊᓂᑭᓇᑲᓇᐠ ᐅᒪ ᑎᑭᓇᑲᐣ ᑲᐅᒋ ᑎᐯᐣᑕᑯᓯᐊᐧᐨ 
ᐃᑫᐧᓂᐊᐧᐠ ᓇᑕᒪᑫᐃᐧ ᐊᓄᑭᐃᐧᐣ ᑲᐊᓄᑲᑕᒧᐊᐧᐨ, ᓂᑲᐣ 
ᐃᓇᐱᐣ, ᑲᓇᐁᐧᓂᒪᐊᐧᓱᐃᐧᐣ, ᑲᑭᑭᓄᐦᐊᒪᑫᐊᐧᐨ ᒥᓇ 
ᐊᓂᑭᓇᑲᓇᐣ ᑲᐅᒋ ᓇᓇᑲᒋᐦᐊᐊᐧᐨ, ᑭᒪᒪᐃᐧ ᐊᓄᑭᐊᐧᐠ ᐁᑭ 
ᐅᒋ ᐸᑭᑎᓇᒧᐊᐧᐨ ᐃᐧᐣᑕᒪᑫᐃᐧᓇᐣ ᐃᒪ ᑭᑕᔑᑫᐃᐧᓂᓇᐣ 
ᐅᑫᐧᓂᐊᐧᐣ ᐅᒋ ᐃᐧᒋᐦᐃᐁᐧᐃᐧᓇᐣ ᒋᑭ ᐅᒋ ᐃᐧᑯᐱᓇᑲᓄᐊᐧᐸᐣ 
ᑫᑲᓇᐁᐧᓂᒪᐊᐧᓱᑕᒪᑫᐊᐧᐨ ᒥᓇ ᑲᔦ ᐊᓂᑭᓇᑲᓇᐠ� 

ᑲᐸᑭᑌᒋᐦᐊᐧᑲᓄᐨ ᑐᐦᐊᓀᐡ 
ᑎᑭᓇᑲᐣ ᑕᓯᐊᐦᑭ ᑲᔓᓂᔭᑫᑕᒪᑫᐨ ᑲᐸᑭᑌᒋᐦᐊᐊᐧᑲᓄᐨ 
ᑐᐦᐊᓀᐡ ᑭᑐᒋᑲᑌ ᒣᑲᐧᐨ ᐊᐧᑌᐸᑲᐃᐧᐱᓯᑦ 23 ᐃᒪ 
ᐊᐧᓂᓇᐊᐧᑲᐠ, ᐊᐊᐧᔑᒣ $20, 500 ᐁᑭ ᐅᒋ ᔓᓂᔭᑫᑕᒪᑫᐊᐧᐨ 
ᐃᒪ ᒪᒪᐤ ᐅᐡᑭ ᐱᒪᒋᐦᐅᐃᐧᐣ ᓴᑭᑌᐃᐧ ᐃᐧᒋᐦᐃᐁᐧᐃᐧ ᔓᓂᔭ� 
ᓂᐃᐧ ᓇᓇᑯᒪᒥᐣ ᑲᑭᓇ ᐊᐃᐧᔭᐠ ᑲᑭ ᐃᐧᒋᑕᐧᐊᐧᐨ ᑲᑭ 
ᒥᓀᐧᐣᑕᑲᐧᐠ ᑲᑭ ᐸᑭᑎᑌᒋᐦᐊᐧᑲᓄᐨ ᑐᐦᐊᓀᐡ ᒥᓇ ᐃᑫᐧᓂᐊᐧᐠ 
ᑲᑭ ᐅᒋ ᑎᐸᐦᐃᑫᑕᒪᑯᔭᐠ ᒋᑭ ᒥᓄᓭᐠ ᐅᐁᐧ ᑐᑕᒧᐃᐧᐣ� 

ᐊᓂᑭᓇᑲᓇᐠ ᑭᐃᔕᐊᐧᐠ ᐃᒪ ᐁᐧᐱᑫᐧ ᐃᐡᑯᓂᑲᓂᐠ 2023 
ᑲᑭ ᐊᐧᐸᐣᑕᐦᐃᐁᐧᐊᐧᐨ ᐊᓂᑭᐃᐧᓇᐣ ᑲᔭᓂᐠ

ᑕᔑᑫᐃᐧᓇᐣ ᓇᓇᑯᒧᐊᐧᐠ ᑲᑭᐦᑌᓂᒪᑲᓄᐊᐧᐨ ᑭᓂᒐᓂᔑᓇᐣ 
ᑭᔑᑲ ᓇᓇᑲ ᐃᔑᒋᑫᐃᐧᓇᐣ ᐁᑭ ᑐᑕᒧᐊᐧᐨ ᐃᒪ ᑲᑕᓯᑭᐣ 

ᑕᔑᑫᐃᐧᓇᐣ

ᑲᑭᑭᓄᐦᐊᒪᑫᐊᐧᐨ ᐅᑭ ᑐᑕᓇᐊᐧ ᐊᐊᐧᔑᒣ 540 ᑭᑭᓄᐦᐊᒪᑫᐃᐧ 
ᑭᔑᑲᐊᐧᐣ ᐁᑭ ᑭᑭᓄᐦᐊᒪᐊᐧᐊᐧᐨ 1,800 ᐊᐃᐧᔭᐣ, ᑕᑯ ᑲᔦ ᐊᓂᑭᓇᑲᓇ

ᓂᑲᓂᐡᑲᐃᐧᐣ
ᒣᑲᐧᐨ ᑭᑕᓂᔑᓂᓂᒥᓇᐣ ᑲᑲᐧᔭᐣᒋᐊᐧᐨ, ᐅᐊᐧᓂᐦᐃᑫᐃᐧᓂᐊᐧ ᐁᐃᔕᐊᐧᐨ, ᓇᐣᑕ ᒥᓇ 
ᐁᐊᓂ ᑲᐧᔭᐣᒋᑐᐊᐧᐨ ᑫᐊᓂᔕᐊᐧᐨ, ᐅᑐᐣᒋ ᐊᐯᓂᒧᐣᑕᓇᐊᐧ ᑲᑭᐱ ᑭᑭᓄᐦᐊᒪᑯᐊᐧᐨ 
ᑭᑭᒋᔭᐦᐊᒥᓇᐣ, ᐅᐊᐧᑯᒪᑲᓂᐊᐧᐣ, ᒥᓇ ᐅᑕᔑᑫᐃᐧᓂᐊᐧ� ᑭᑭᒥᓂᑯᓇᐣ ᑭᑫᐣᑕᒪᐃᐧᐣ ᒥᓇ 
ᑲᑭᑕᐁᐧᐣᑕᒧᐃᐧᐣ ᑭᑕᐦᑭᒥᓇᐣ ᐅᒋ ᒥᓇ ᑲᔑ ᐱᒪ1ᑎᓯᔭᐠ ᑲᐊᓂᔑᓂᓂᐃᐧᔭᐠ ᐁᐧᐡᑲᐨ 
ᑲᑭᐱ ᐊᐸᒋᑐᔭᐠ� 

ᐯᔑᑲᐧᐣ ᐅᐁᐧ ᑐᑕᒧᐃᐧᐣ ᓂᑭ ᑐᑕᒥᓇᐸᐣ ᓂᑲᓂᐡᑲᐃᐧᐣ ᐊᓂᒧᒋᑫᐃᐧᓂᐠ, ᑕᐣᑐᕑ ᐯ ᑲᑭ 
ᑕᔑᑐᒋᑲᑌᐠ ᒣᑲᐧᐨ ᑲᑕᑲᐧᑭᓯᐨ ᐱᓯᑦ 14-16, 2023 -- ᒥᔑᓇᐧᔦᐠ ᑭᔭᐸᐨ ᑫᑐᒋᑲᑌᐠ 
ᑫᐊᓂᔑ ᐱᒥᔭᓂᐊᐧᐠ ᑲᐃᓀᐣᒋᑲᑌᐠ ᒋᑭ ᐃᓇᓄᑭᒪᑲᑭᐸᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧ 
ᐱᒧᒋᑫᐃᐧᐣ ᐃᒪ 30 ᑎᑭᓂᑲᐣ ᑕᔑᑫᐃᐧᓇᐣ ᑲᔑ ᑕᑲᐧᑭᐣ�

ᐊᐱ ᑲᑭ ᒪᒋᒋᑲᑌᑭᐸᐣ ᐃᒪ ᑎᑭᓇᑲᐣ 2021 ᑕᓯᐊᐦᑭ ᐅᑭᒪᑲᓇᐠ ᐅᒪᐊᐧᒋᐦᐃᑎᐃᐧᓂᐊᐧ, 
ᓂᑲᓂᐡᑲᐃᐧᐣ ᑲᐃᑭᑐᒪᑲᐠ “ᑲᓂᑲᓂ ᐱᒧᓴᓂᐊᐧᐠ ᓇᐣᑕ ᒥᓇ ᑲᓂᐡᑲᒪᐊᐧᑲᓄᐨ ᐊᐃᐧᔭ 
ᑫᐊᓂᔕᐨ”, ᐊᒥᐱᑯ ᐁᔑ ᐱᒪᓄᑲᑌᐠ ᐁᐱᒥᓂᔕᐦᐃᑲᑌᐠ ᓂᑕᑦ ᐃᔑᓇᒧᐃᐧᐣ ᑲᑭ 
ᐸᑭᑎᓂᑲᑌᑭᐸᐣ ᐃᒪ ᑲᑭᓇ ᐃᐡᑯᓂᑲᓇᐣ ᑲᐅᒋ ᐊᓄᑲᑕᒪᑭᐣ� ᐃᐁᐧ ᓂᑕᑦ ᐃᔑᓇᒧᐃᐧᐣ 
ᑎᑭᓇᑲᐣ ᑲᑭ ᐸᑭᑎᓂᑲᑌᑭᐸᐣ ᑭᐊᔑᑎᓂᑲᑌᐠ ᐃᐁᐧ ᑲᑲᑫᐧ ᑌᐱᓇᒪᐊᐧᑲᓄᐨ ᐊᓂᔑᓂᓂ 
ᒋᑎᐯᐣᑕᐠ ᒥᓇ ᒋᐱᒥᐃᐧᑐᐨ ᐊᐊᐧᔑᐡ ᒥᓇ ᑎᐯᐣᒋᑫᐃᐧᐣ ᐱᒧᒋᑫᐃᐧᓇᐣ, ᒥᓇ ᐊᓂᔑᓂᓂᐃᐧ ᐃᐧᐣ 
ᒋᐅᓇᔓᐊᐧᑕᐠ ᐅᓇᑐᐊᐧᐨ ᑫᐃᐧᓂᐊᐧ ᑎᐱᓇᐁᐧ ᐅᑐᓇᑯᓂᑫᐃᐧᓂᐊᐧ� ᐃᑫᐧᓂᐊᐧᐣ 30 ᑕᔑᑫᐃᐧᓇᐣ 
ᑲᐱᒥ ᐅᓇᑐᐊᐧᐨ ᐊᓂᔑᓂᓂ ᑫᐅᒋ ᓇᓇᑲᒋᑐᐊᐧᐨ ᐱᒧᒋᑫᐃᐧᓇᐣ ᒥᓇ ᐊᓂᔑᓂᓂᐃᐧ ᐅᓇᑯᓂᑫᐃᐧᓇᐣ 
ᑲᐅᓇᒋᑲᑌᑭᐣ ᑭᑕᔑᑫᐃᐧᓂᓇᐣ, ᓂᑲᓂᐡᑲᐃᐧᐣ ᐊᓄᑭᐃᐧᐣ ᐅᐱᒥ ᐊᓱᐡᑲᓇᐣ ᑕᔑᑫᐃᐧᓇᐣ ᐃᒪ ᐅᒋ ᒪᒪᐤ 
ᐅᑭᐱᐦᐊᐊᐧᓱᐃᐧᐣ - ᑲᑭᓇ ᐁᐃᐧᑕᓄᑭᒥᑎᔭᐟ ᒋᐅᑦᐱᑭᐦᐊᔭᐠ ᑭᓂᒐᓂᔑᓇᐣ�

ᐅᐁᐧ ᐊᓂᒧᒋᑫᐃᐧᐣ, ᑲᑭ ᐅᒋ ᐅᓀᐣᒋᑲᑌᑭᐸᐣ ᐅᑭᒪᑲᓇᐠ ᑲᑭ ᐃᑭᑐᐊᐧᐸᐣ, ᑲᑭᐱᔕᐊᐧᐨ ᒥᓇ ᑲᑭ ᐱᓯᐣᒋᑫᐊᐧᐨ 
ᐃᒪ ᑎᑭᓇᑲᐣ 2022 ᑕᓯᐊᐦᑭ ᐅᑭᒪᑲᓇᐠ ᐅᒪᐊᐧᒋᐦᐃᑎᐃᐧᓂᐊᐧ, ᐅᑭ ᐊᓂᒧᑕᓇᐊᐧ ᐊᐊᐧᔑᒣ ᒋᑲᑫᐧ 
ᐃᐧᒋᒋᑲᑌᑭᐣ ᑕᔑᑫᐃᐧᓇᐣ, ᒋᑲᓇᐊᐧᐸᐣᒋᑲᑌᑭᐣ ᐅᐡᑭ ᑫᑯᓇᐣ ᑫᐃᐧᒋᐦᐃᑯᐊᐧᐨ, ᒥᓇ ᐊᓂᐣ ᑲᔦ ᑫᔑ ᐃᔑ 
ᐸᒥᐦᐊᐊᐧᓱᐊᐧᐸᐣ ᑭᑎᐯᐣᒋᑫᐃᐧᓂᓇᐣ� ᑲᑭᓇ ᐊᓂᒧᒋᑫᐃᐧᓇᐣ, ᑭᑭᓄᐦᐊᒪᑫᐃᐧᓇᐣ, ᒥᓇ ᒪᒪᐤ ᐃᐧᑕᓄᑭᒥᑎᐃᐧᓇᐣ 
ᐊᒥᐦᐃ ᑲᑭᔑ ᐊᓂ ᐱᒋᓂᐡᑲᔭᐣᐠ ᐃᒪ ᑫᔑ ᐅᐡᑭ ᐊᓄᑲᑌᑭᐠ ᐊᐊᐧᔑᔑᐃᐧ ᐱᒧᒋᑫᐃᐧᐣ�

ᓂᑲᓂᐡᑲᐃᐧᐣ ᑭᐅᓇᒋᑲᑌᐸᐣ ᐁᑭᐦᑌᐣᒋᑲᑌᐠ ᓂᐦᑕᑦ ᐃᔑᓇᒧᐃᐧᐣ ᑲᑭ ᒥᓂᑯᔭᐣᑭᐸᐣ� 
ᐃᐁᐧ ᑲᐅᒋ ᐃᐧᒋᐦᐃᑯᔭᐣᐠ ᐯᓫ C-92, ᓂᑲᓂᐡᑲᐃᐧᐣ ᒥᓂᐁᐧᒪᑲᐣ ᒋᐅᓇᑐᔭᐠ ᒥᓇ 
ᒋᐅᓇᔓᐊᐧᑕᒪᐣᐠ ᑭᑕᐊᐧᔑᔑᐃᐧ ᐱᒧᒋᑫᐃᐧ ᐅᓇᑯᓂᑫᐃᐧᓇᐣ� 

ᒥᓇᐊᐧ ᑕᐡ ᑫᐊᓂ ᑐᒋᑲᑌᐠ ᐅᒪ ᓂᑲᓂᐡᑲᐃᐧᐣ ᐱᒥᔭᐃᐧᓂᐠ ᒋᐱᒥ ᓇᓯᑭᑲᑌᑭᐣ ᑕᔑᑫᐃᐧᓇᐣ 
ᒥᓇ ᒋᐊᓂᒧᑕᒪᐊᐧᑲᓄᐊᐧᐨ ᑭᑕᓂᔑᓂᓂᒥᓇᐣ ᒥᓇ ᑕᔑᑫᐃᐧᓂᐠ ᑲᐅᒋ ᐃᐧᑕᓄᑭᒥᐁᐧᐊᐧᐨ, 
ᒋᐅᓇᒋᑲᑌᑭᐣ ᑫᐊᐸᒋᑐᔭᐠ, ᒥᓇ ᒪᒪᐤ ᐅᐱᑭᐦᐊᐊᐧᓱᐃᐧᐣ ᑭᐁᐧᐱᒪᒋᒋᑲᑌ ᐊᓄᑭᐃᐧᐣ� 
ᑭᔭᐸᐨ ᓂᐱᓂ ᓇᓇᑲᒋᑐᒥᐣ ᐅᐁᐧ ᐊᓄᑭᐃᐧᐣ ᒥᓇ ᑲᔦ ᓂᓇᒥᓀᐧᐣᑕᒥᐣ ᑭᑎᓀᐣᑕᒧᐃᐧᓇᐣ 
ᒋᐸᑭᑎᓇᒪᐣ ᒥᓇ ᑲᔦ ᑭᑎᐸᒋᒧᐃᐧᓇᐣ�

ᐊᐊᐧᔑᒣ  ᐃᐧᐣᑕᒪᑫᐃᐧᐣ ᐃᐧᑭᑫᐣᑕᒪᐣ ᐃᓇᐱᐣ ᒪᒪᐣᑕᐊᐧᐱᑯᐠ Niigaanshkaawin.org

ᐱᒧᒋᑫᐃᐧ ᔓᓂᔭᓇᐣ  ᑲᑭᔑ ᐊᐸᑎᓯᐨ

ᐊᐊᐧᔑᔑᐃᐧ ᐱᒧᒋᑫᐃᐧᐣ
ᑯᑕᑭᔭᐣ ᑫᑯᓇᐣ
ᒪᒪᐤ ᑲᑭᐃᓯᓭᐠ

ᐱᒧᒋᑫᐃᐧ ᒣᑎᓂᑫᐃᐧᓇᐣ

ᑎᐸᐊᐦᒪᑎᐃᐧᐣ & ᐃᓄᑭᐃᐧ ᐃᐧᒋᐦᐃᐁᐧᐃᐧᓇᐣ
ᑲᐯᔑᐦᐃᐁᐧᐃᐧᓇᐣ & ᐃᐧᒋᐦᐃᐁᐧᐃᐧᓇᐣ
ᑲᐅᒋ ᐱᒧᒋᑲᑌᑭᐣ ᑲᑭᓇ ᐱᒧᒋᑫᐃᐧᓇᐣ
ᒪᒪᐤ ᑲᑭᐃᓯᓭᐠ

ᑲᑭᐃᓇᐱᑭᓭᐠ, 
ᑲᐊᓂ ᒪᑕᑭᐣᑌᐠ ᐊᐦᑭ

ᑲᑭ ᑎᐸᐦᐃᑲᑌᐠ ᐅᑕᓇᐣᐠ 
ᑲᑭ ᐊᐦᑭᐊᐧᐠ 

ᑲᑭ ᒪᓯᓇᐦᐃᑫᓭᓇᓂᐊᐧᐠ
(ᑲᑭ ᒪᓯᓇᐦᐃᑫᓴᓂᐊᐧᐠ) 

ᔓᓂᔭ ᑲᑭ ᐃᐡᑯᓭᐠ ᑲᑭᔑᐸᑭᑌᐠ ᔓᓂᔭᐃᐧ 
ᐊᐦᑭ, ᒪᒪᐤ ᒥᓂᑯᐠ ᔓᓂᔭ, ᑲᑭᔑᐸᑭᑌᐠ 
ᐊᐦᑭ

ᑎᐸᒋᒧᐃᐧᐣ ᐊᐊᐧᔑᔑᐃᐧ 
ᐱᒧᒋᑫᐃᐧᐣ ᔓᓂᔭ ᑲᐸᑭᑎᓇᑲᓄᐨ 
ᒣᑲᐧᐨ ᑲᑭ ᐊᑭᐊᐧᐠ ᑲᑭᔑ

21/2222/23

21/2222/23

$
$
$

$
$
$

$
$
$
$

$
$
$
$

$

$

$

$

$

$

$

$

ᒣᑎᓂᑲᓂᐊᐧᐠ 22/23

ᔓᓂᔭᐃᐧ ᐱᒧᒋᑫᐃᐧᐣ ᑲᐃᓇᐱᑭᓭᐠ 2022-2023

ᑲᑭ ᒪᓯᓇᐦᐃᑲᑌᐠ ᔓᓂᔭᐃᐧ ᐱᒧᒋᑫᐃᐧᐣ ᐸᑫᐱᐦᐃᑲᐣ 1  ᒥᓂᑯᐠ ᑲᑭ ᐃᓇᐱᑭᓭᐠ ᔓᓂᔭ ᑲᐱᐣᑎᑫᓭᐨ 
ᒥᓇ ᒣᑎᓂᑫᐃᐧᓇᐣ

ᐊᓄᑭᓇᑲᓇᐠ ᑲᓇᓇᑯᒪᑲᓄᐊᐧᐨ

73,971,700
40,829,795
114,801,495

73,066,928
28,224,415
101,291,442

52,121,526
31,768,757
17,401,159

101,291,422

51,968,227
40,710,550
24,394,234

117,073,011

          -

          -

          -

          -

          -

          -

        

(2,271,516)

        
(2,271,516)

10 Years
Georgina Okeese
Elaine Yellowhead(Ignace)
Lyndsay Kruger
Irene Yesno-Kermack
Joni Smith
Colleen Wesley
Cassandra Gray
Leona Davis
Glenn Bradley
Vanessa Knight
Elroy Moonias
Danielle Nothing
Candide Savard

15 Years
Donna Gagnon
Nina McKoop
Maybelline Fiddler
Carrie Potan
Jennifer Matasawagon

20 Years
Tanya Favot
Lori Labelle

30 Years
Clara Young

ᑎᑭᓇᑲᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧᐣ ᐱᒧᒋᑫᐃᐧᐣ ᐅᐃᐧ ᓇᓇᑯᒪᐣ ᐊᓂᑭᓇᑲᓇᐠ ᑲᑭ ᐅᑎᑕᒧᐊᐧᐨ 
10th, 15th, 20th ᒥᓇ 30th ᐊᐦᑭᐃᐧᐣ ᐁᑭ ᐊᓄᑭᑕᒪᑫᐊᐧᐨ ᐅᒪ ᐱᒧᒋᑫᐃᐧᓂᐠ ᒣᑲᐧᐨ 2021-
2022 ᔓᓂᔭᐊᐧᐦᑭᐨ ᓂᓇᓇᑯᒪᐣ ᒥᓇ ᐁᒥᓀᐧᐣᑕᒪᐊᐧᔭᐣᐠ ᑲᐊᓄᑭᑕᒪᑫᐊᐧᐨ ᒥᔑᓄᐊᐦᑭ ᐃᑫᐧᓂᐊᐧᐠ 
ᐊᓂᑭᓇᑲᓇᐠ ᑲᒪᓯᓇᐦᐃᑲᓯᐊᐧᐨ ᑲᑭ ᐸᑭᑎᓂᑎᓱᐊᐧᐨ ᒋᐊᓄᑲᐊᐧᐊᐧᐨ ᑎᐯᐣᒋᑫᐃᐧᓇᐣ ᒥᓇ ᐊᐊᐧᔑᔕᐣ 
ᐅᒪ ᑲᔑ ᑎᐯᐣᒋᑫᔭᐣᐠ� 



ᔓᔕᓇ ᐱᐊᐧᐱᑯᐠ ᒥᓇ ᑲᐊᓂᔑᓇᐯᐃᐧ ᒪᓯᓂᐱᐦᐃᑫᐨ ᐃᒪ ᐅᒋ ᑎᐯᐣᑕᑯᓯ ᒥᒋᑲᓂᓴᑲᐦᐃᑲᓂᐠ ᐃᐡᑯᓂᑲᐣ, ᐁᑲᐧ 
ᓄᑯᑦ ᐃᒪ ᐊᐧᓂᓇᐊᐧᑲᐠ ᐁᐃᔑ ᑲᐯᔑᐨ� ᔓᔕᓇ ᓂᑕᑦ ᑭᒪᒋ ᒪᓯᓂᐱᐦᐃᑫᓴᐣ ᒣᑲᐧᐨ ᑲᐃᐡᐸᐠ ᑭᑭᓄᐦᐊᒪᑫᐃᐧᓂᐠ 
ᑲᐃᐡᑯᓄᐃᐧᐸᐣ ᑲᑭᔑ ᐃᐧᑐᑲᑫᐸᐣ ᐃᒪ ᑲᐧᔭᐣᒋᐃᐧᐣ ᒣᑲᐧᐨ 2018�  ᐊᐱ ᑕᐡ ᑲᑭ ᑭᔑᑐᐨ ᑲᐃᐡᐸᐠ ᑭᑭᓄᐦᐊᒪᑫᐃᐧᐣ, 
ᑭᐅᑕᐱᓇᑲᓄ ᒥᐦᐃᒪ ᒋᒪᓯᓂᐱᐦᐃᑫᑕᒪᑫᐨ� ᒥᑕᐡ ᑲᔦ ᐃᔑ ᓇᑫ ᑭᐅᓂᒐᓂᔑ ᒥᓇ ᑲᔦ ᐃᒪ ᑲᐅᒋ ᑎᐯᐣᑕᑯᓯᐨ 
ᐁᑭ ᐅᒋ ᐃᐧᒋᐦᐃᑯᐨ ᒋᐅᑦᐱᑭᐦᐊᐨ ᐅᑯᓯᓭᓴᐣ�

ᔓᔕᓇ ᐅᑭ ᑭᔑᑐᓇᐣ ᑲᑭ ᐊᓄᑲᑕᒪᐊᐧᒋᐣ ᑭᐁᐧᑎᓄᐠ ᑲᔭᑭᐣ ᐃᐡᑯᓄᐃᐧᑲᒥᑯᐣ ᐊᔑᐨ ᑲᔦ ᑲᐊᓂᔑᓇᐯᐃᐧ 
ᑭᑭᓄᐦᐊᒪᑫᒪᑲᑭᐣ ᒥᓇ ᐃᒪ ᑫᔑ ᐊᐸᒋᑐᐊᐧᐨ ᐅᑕᔑᑫᐃᐧᓂᐊᐧ ᑐᑲᐣ ᒪᓯᓇᐦᐃᑲᓀᓴᐣ ᑲᐅᒋ ᑭᑭᓄᐦᐊᒪᐊᐧᑲᓄᐊᐧᐨ 
ᐅᑎᐡᑯᓂᐠ, ᒪᓯᓇᐦᐃᑲᓇᐣ, ᑲᑕᔑᑭᑲᑌᑭᐣ ᐃᐡᑯᓄᐃᐧᑲᒥᑯᐣᐠ, ᐱᐣᒋ ᑭᑭᓄᐦᐊᒪᑎᐃᐧᑲᒥᑯᐣᐠ ᑲᐊᒋᑐᐊᐧᐨ ᑲᐅᒋ 
ᑭᑭᓄᐦᐊᒪᑫᐊᐧᐨ, ᒥᓇ ᓇᓇᐣᑐᐠ ᑯᑕᑭᔭᐣ ᑫᑯᓇᐣ�

ᐃᐁᐧ ᐊᔑᐨ ᑲᒪᓯᓂᐱᐦᐃᑫᐨ ᐃᒪ ᐱᐊᐧᐱᑯᐠ, ᐯᐸᑲᐣ ᑫᑯᓂᐣᐠ ᑲᔦ ᐃᔑ ᒪᓯᓂᐱᐦᐃᑫ ᑲᐊᐸᒋᑐᒋᐣ ᓇᓇᐣᑐᐠ 
ᑲᐃᔑᓇᑲᐧᓂᐠ ᔓᐱᐦᐃᑲᓇᐣ ᑲᐊᐸᒋᑐᒋᐣ, 

ᑭᔭᐸᐨ ᐃᐧᑭᑫᐣᑕᒪᐣ ᔓᔕᓇ ᐅᐣᒋ ᒥᓇ ᐃᐧᓇᓇᑲᒋᑐᐊᐧᐨ ᐅᒪᓯᓂᐱᐦᐃᑲᓇᐣ, ᐃᓇᐱᐣ ᒪᒪᐣᑕᐊᐧᐱᑯᐠ:

Shoshannahfox.com

ᐊᐁᐧ ᑲᑭ ᒪᓯᓂᐱᐦᐃᑫᐨ

SHOSHANNAH FOX
ABOUT THE ARTIST

ᐡᑎᓇ ᑐᕑᑐᓫ

ᑎᑭᓇᑲᐣ ᐊᐊᐧᔑᐡ ᒥᓇ ᑎᐯᐣᒋᑫᐃᐧᐣ ᐱᒧᒋᑫᐃᐧᐣ ᒥᐣᒋᓇᐁᐧᓯ ᑲᑭ ᐊᐧᓂᓇᐦᐊᐊᐧᐨ 
ᐅᑕᐱᑕᒪᑫᐣ ᐡᑎᓇ ᑐᕑᑐᓫ�  

ᐡᑎᓇ ᑭᐅᓇᔓᐁᐧᐃᐧᓂᐃᐧ ᐅᑕᔑᑫᐃᐧᓂᐠ ᐱᑲᐣᒋᑲᒥᐣᐠ, ᔕᑯᐨ ᑲᔦ ᐅᑭ ᑲᐡᑭᑐᐣ 
ᔓᓂᔭᐃᐧ ᐱᒧᒋᑫᐃᐧᓂᐠ ᐁᑭᔑ ᐊᓄᑭᑕᒪᑫᐨ ᐃᒪ ᐸᐣᐟ ᐊᐧᐱᓯᐠ� ᐃᐁᐧᓂ ᑕᐡ 
ᑲᑭᔓᑲᐡᑭᐦᐅᐃᐧᓂᐨ ᐊᒥᐦᐃᒪ ᑲᑭ ᐅᒋ ᑭᐦᑕᐸᑎᓯᐨ ᐅᒪ ᐱᒧᒋᑫᐃᐧ ᓂᑲᓂᑕᒪᑫᐃᐧᓂᐠ 
ᒥᓇ ᑲᔦ ᑲᑭᔑ ᑭᑭᓄᐡᑲᒪᑫᐨ ᐊᐱ ᑲᑭ ᒪᒋᑐᐨ ᐊᐱᑕᒪᑫᐃᐧᓂᐠ IFNA ᐁᑭ ᐅᒋ 
ᑎᐯᐣᑕᑯᓯᐨ ᒣᑲᐧᐨ ᐅᐸᑫᐧᐃᐧᐱᓯᑦ 2016� ᐁᑲᐧ ᑕᐡ ᐊᒥᐦᐃ ᑲᑭ ᐃᓯᓭᐠ ᑲᔦ, ᐁᑭ 
ᐊᐱᑕᒪᑫᐨ ᔓᓂᔭᐃᐧ ᐱᒧᒋᑫᐃᐧ ᐊᑕᒪᑫᐃᐧᓂᐠ��

ᑌᓫᒪ ᒪᐧᕑᐃᐡ, ᑎᑭᓇᑲᐣ ᑲᐅᑭᒪᐃᐧᐨ, ᑫᑲᐟ ᐱᑯ ᒧᔕᐠ ᐁᑭ ᐃᐧᑕᐱᒪᐨ, ᐁᑭ ᐱᓯᐣᑕᐊᐧᐨ 
ᐁᐊᓂᒧᒪᒋᐣ ᐅᑎᐯᓂᒪᑲᓇᐣ ᒥᓇ ᐅᓯᓴᐣ� 

“ᒪᐊᐧᐨ ᑭᒥᓀᐧᐣᑕᑦ ᐁᑭ ᐊᓂᒧᒪᐨ ᐅᑎᐯᓂᒪᑲᓇᐣ, ᒪᐊᐧᐨ ᑕᐡ ᐁᑭ ᑭᒋᓀᐣᑕᒧᐦᐃᑯᐨ”, 
ᐃᑭᑐ ᒪᐧᕑᐃᐡ�

ᒥᑐᓂ ᑕᐡ ᑕᑭᐧᓇᐁᐧᐣᑕᑯᓯ ᐡᑎᓇ ᐃᒪ ᐊᐱᑕᒪᑫᐃᐧᓂᐠ� ᓇᔑᓀ ᑭᑲᑫᐧᑌ ᒥᓇ ᐁᑭ 
ᐸᑭᑎᓇᐠ ᐅᐃᐧᐣᑕᒪᑫᐃᐧᐣ ᐃᒪ ᑎᑭᓇᑲᐣ ᔓᓂᔭ ᑲᐊᐱᑕᐱᑭᓂᑲᓂᐊᐧᐠ� 

“ᑭᐸᐯᑲᑕᑎᓯ, ᒥᓇ ᑲᐃᐧᐣ ᒋᐅᐣᒋᑭᔑᐁᐧᐨ ᑲᑲᑭᑐᐨ, ᔕᑯᐨ ᑕᐡ ᒥᑐᓂ ᐁᑭ 
ᒥᓂᑯᐃᐧᓯᐨ ᒋᐅᑭᑫᐣᑕᒪᐃᐧᓂᑦ, ᐃᐦᐃᒪ ᒪᐊᐧᐨ ᑭᔓᓂᔭᐃᐧ ᐱᒧᒋᑫᐃᐧᓂᓇᐣ�”

ᐃᒪ ᑕᐡ ᒪᐊᐧᒋᐦᐃᑎᐃᐧᓂᐠ, ᐡᑎᓇ ᑭᑭᑫᐣᑕᑯᓯ ᐁᐸᐯᑲᐁᑎᓯᐨ, ᔕᑯᐨ ᑕᐡ ᑲᔦ, 
ᑲᐃᐧᐣ ᒋᐅᒋ ᔕᑫᐧᓂᒧᐨ ᑫᑯᐣ ᒋᐃᐧᐣᑕᒪᑫᐨ ᑫᑯᓇᐣ ᑲᐃᓯᓭᓂᐠ, ᑐᑲᐣ ᐃᑫᐧᓂᐊᐧᐣ ᒪᐊᐧᐨ 
ᑲᐊᓂᒥᓭᑭᐣ�

“ᑭᓂᐦᑕ ᑲᑫᐧᑌ ᑲᑭᒋᓀᐣᑕᑲᐧᓂᐠ ᑲᑫᐧᑌᐃᐧᓂᓇᐣ ᒥᓇ ᑲᔦ ᐁᑭ ᐅᒋᓯᓭᓂᐠ ᐊᐊᐧᔑᒣ 
ᑲᐧᔭᐠ ᒋᒪᒥᑎᓀᐣᑕᒪᐣᐠ ᓂᑐᓀᐣᒋᑫᐃᐧᓂᓇᐣ ᐊᓂᐣ ᑫᑐᑕᑯᐊᐧᐨ ᑎᐯᐣᒋᑫᐃᐧᓇᐣ ᒥᓇ 
ᑭᑕᔑᑫᐃᐧᓂᓇᐣ�” 

ᐁᒥᑲᐃᐧᐣᑕᐊᐧᑲᓄᐨ

UPDATES, STORIES, CAREERS, AND MORE

TIKINAGAN.ORG

FOLLOW US!

ᑲᓇᐁᐧᓂᒪᐊᐧᓱᐃᐧ 
ᐃᐧᑐᑲᑫᐃᐧᐣ
ᐁᑲᐧ ᑕᐡ ᑭᐣ ᐁᑲᓇᐁᐧᓂᒪᐊᐧᓱᑕᒪᑫᔭᐣ, ᑭᐣ ᑲᑭ ᐃᐧᒋᐦᐊ 
ᐊᐊᐧᔑᐡ ᐅᐱᒪᑎᓯᐃᐧᓂᐠ

ᒪᒋᑐᐣ ᐃᐁᐧ ᑲᐃᐧ 
ᐃᓇᓄᑭᔭᐣ ᓄᑯᑦ ᑲᑭᔑᑲᐠ

ᓇᓇᐣᑐᐠ ᑫᑌᐱᓇᒪᓂᐣ 
ᑫᐅᒋ ᐃᐧᒋᐦᐃᑯᔭᐣ ᐃᒪ 
ᑭᑎᐸᐦᐊᒪᑯᐃᐧᓂᐠ ᓂᑫ

ᑫᐃᐧᒋᐦᐃᑯᔭᐣ 
ᑭᑕᓄᑭᐃᐧᐣ

ᑲᑭᓇ ᑫᑯᓇᐣ 
ᑲᑕᑯᓂᑲᑌᑭᐣ 

ᐊᓂᔑᓂᓂᐊᐧᑎᓯᐃᐧᓂᐠ


